
«Урысей» дунейпсо гъэлъэгъуэныгъэ-
зэхуэсым хыхьэу мы махуэхэм ВДНХ-м 
щIэщыгъуэу щекIуэкIащ Къэбэрдей -
Балъ къэрым и щэнхабзэм и махуэхэр. 

ЗЭХЫХЬЭ гуапэр къызэIуахащ «Куль тура: 
инвестиции в будущее» зэIущIэмкIэ. Абы 
 хэтащ УФ-м щэнхабзэмкIэ и министр Лю-
бимовэ Ольгэ, унэтIыныгъэм и экспертхэр. 

- Зэхыхьэ щхьэпэм хэт дэтхэнэми фIэхъус 
гуапэ фызох! Мазищым нэблэгъауэ лажьэ 
«Урысей» выставкэ-зэхуэсышхуэм къэра-
лым и щIыналъэхэм я IуэхущIапIэхэм, жы-
лагъуэ-политикэ IэнатIэхэм я зэ фIэкIхэмрэ 
ехъулIэныгъэхэмрэ щагъэ лъагъуэ, - жиIащ 
Любимовэ Ольгэ. - Нобэ дригушхуэу дытоп-
сэлъыхь махуэ къэс  зэгъусэу зэдэтщIэ 
лэжьыгъэм кърикIуа хэм. Ди пщэдейр зэ-
рыхъунур щэнхабзэм куэдкIэ елъытащ. 
Илъэси 10 - 15 дэкIмэ, ди къэралыр зыхуэ-
дэнур яубзыхунущ нобэ щIалэгъуалэр зэплъ 
фильмхэм, зэджэ тхылъхэм, зэдаIуэ уэрэд-
хэм. Театрым, кином е выставкэм я билет-
хэр зы дакъикъэм къриубыдэу къыпхуо-
щэху. ТебгъэкIуадэ зэманми емылъытауэ, 
абыхэм къуат гукъыдэжыр уи гъащIэ псокIэ 
пщIыгъущ. Ди къэралым и щэнхабзэр 

 гъунапкъэншэщ. Лъэпкъ зэмылIэужьы-
гъуэхэм я щэнхабзэхэм, диным щыщхэр 
 къащтэ. Абыхэм хэлъхьэныгъэ ин хуа щIащ 
нобэ тхъумэну, дгъэбэгъуэну къытпэщылъ 
хъугъуэфIыгъуэхэм. Ди къэкIуэнур зэлъы-
тэжар а хъугъуэфIыгъуэхэр зэ рытхъумэрщ, 
щIэблэр творчествэм зэ рыдедгъэхьэхырщ. 
Щэнхабзэр егъэ фIэ кIуэн Iуэхум къэрал 
 бюджетым щыщу  хухах мылъкум гъэ къэс 
хохъуэ. Щэнхабзэм дыщиIэ ехъулIэныгъэ-
хэр абы къы зэрырикIуэр нэрылъагъущ. 

Къэбэрдей-Балъкъэрым и выставкэр 
ВДНХ-м и плIанэпэ 75-нэм щагъэуващ. Ар 
къызэIуихащ КъБР-м щэнхабзэмкIэ и ми-
нистр Къумахуэ Мухьэдин. Къэбэр-
дей-Балъкъэрым и махуэхэм къекIуэ лIахэм 
щIэ щыгъуэ, гукъинэж ящыхъуащ ялъэ-
гъуахэр, ди щIыналъэм теухуауэ щIэ куэд 
къащIащ. Зэхыхьэ гуапэр гъэнщIауэ щытащ 
зэIущIэхэмкIэ, зыплъыхьакIуэ хэмкIэ, къэп-
сэ лъэ ныгъэхэмкIэ, концертхэмкIэ, декора-
тивно-прикладной гъуазджэм и IэпщIэлъа-
пщIэхэм я мастер-классхэмкIэ. Ахэр Iэма-
лыфIщ ди щIыналъэм щыпсэу лъэпкъхэм я 
хабзэхэм, щэн хабзэм, нэгъуэщIхэм зы ха-
гъэ гъуэ зэнымкIэ. 

ТЕКIУЖЬ  Заретэ.

АдэкIи пащэнущ
АДЫГЕЙ. Тэхъутэмы-

къуей щIыналъэм щыпа-
щэнущ уна гъуэщIэхэр 
псэупIэкIэ къы зэгъэ пэ-
щыным. 2023 гъэм а 
 районым щыпсэу уна -
гъуэ щIэ 24-м псэупIэ къы-
зэращэхуну тхылъхэр ира-
тащ, ипэ ита илъэсым еп-
лъытмэ, 7-кIэ нэхъыбэм.

З Э Г У Р Ы I УЭ Н Ы Г Ъ Э М 
ипкъ иткIэ, Адыгэ Респуб-
ликэм УхуэныгъэмкIэ и ми-
нистерствэм къищэхури, 
фэ тэри 7 яритащ сабий 
 зеиншэхэм, - къет муници-
палитетым и Iэтащхьэ Щауэ 
Аскэр. 

- Ди районым щыщ уна-
гъуэхэм къэралым щIэх-
щIэ хыурэ защIегъакъуэ. 
Абы хэм ящыщщ илъэс къэс 
унагъуэщIэхэм псэупIэ сер-
тификатхэр зэреттыр. Са-
бий зиIэ зэщхьэгъусэхэм 
абы и фIыгъэкIэ фэтэрхэр 
къащэху е ухуэныгъэм тра-
гъэкIуадэ, езым я мылъку 
халъхьэри, - къыхигъэщащ 
районым и Iэтащхьэм. 

«Нэмысым» и 
ехъулIэныгъэхэр

КЪЭРЭШЕЙ-ШЭРДЖЭС. 
Республикэм и Куэш-
Хьэблэ къуажэм и «Нэ-
мыс» ансамблыр «Уры-
сейм и пэрыт» фестиваль-
зэпеуэмрэ «Гъуазджэм и 
дуней» чемпионатымрэ 
унэтIыныгъищымкIэ япэ 
нагъыщэ къыщыхуа гъэ-
фэщащ. 

ФИГУ къэдгъэкIыжынщи, 
фестивалыр щIышылэм и 
14-м Мэзкуу щекIуэкIащ. 
Абы зэхуишэсат къэралым 
и дэнэ щIыпIи къикIауэ 

цIыху 1500-рэ. «Нэмыс» ан-
самблым игъэлъэгъуащ 
«Пщащэ къафэ», «Абхъаз 
къафэ», «Адыгэ къафэхэм 
я щыгъэ» жыхуиIэхэр икIи 
дэтхэнэми япэ нагъыщэ ди-
пломхэр къыхуагъэфэщащ. 

- Къызэхуэсахэр псом хуэ-
мыдэу дихьэхат «Адыгэ 
къа фэхэм я щыгъэм». Къы-
зэрыслъытэмкIэ, къафэм и 
щэнхабзэм мыхьэнэшхуэ 
иIэщ, зыхэпщIэхэр абы къы-
щыбгъэлъэгъуэфынущи, - 
жеIэ ансамблым и худо-
жественнэ унафэщI Адэмо-
къуэ Ахьмэд. 

«Нэмыс» анамблым и те-
кIуэныгъэр Куэш-Хьэблэм 
ЩэнхабзэкIэ и унэм иджы-
благъэ щагъэлъэпIащ. Гу-
пым и мурадщ нэгъуэщI зэ-
пеуэшхуэми хэтыну, иджы 
абы зыхуегъэхьэзыр. 

Я лъахэгъухэм 
зыщIагъакъуэ
АБХЪАЗ. Республикэм и 

посольствэу Сирием щы-
Iэм къыщызэрагъэпэщащ 
консул къудамэ. САР-м 
щыпсэу я лъахэгъухэм за-
щIэгъэкъуэным, къэрал-
хэм я сату-экономикэ, 
щэн хабзэ, гуманитар зэпы-
щIэныгъэхэр гъэбыдэным 
хуэгъэпсауэ щытынущ ар. 
Абы и унафэщIу ягъэу -
ващ я лъэпкъэгъу Аль-
Харки Гейс.

КЪУДАМЭМ и къалэным 
хыхьэхэм ящыщщ Абхъа-
зым и цIыхухэу Сирием 
исхэм, апхуэдэуи а лъэп-
къым къыхэкIахэу Къуэ-
кIыпIэ Гъунэгъум щыпсэу-
хэм я дэфтэрхэр яIыгъ зэ-
рыхъуну пIалъэм къыпы щэ-
ным ехьэлIа Iуэхухэр 
яху зэфIэгъэкIыныр, нэ-
гъуэщI зыкъыщIыхуагъазэ-
хэм хэплъэу, Iэмал зэраIэ-
кIэ, ядэгъэпсынщIэныр.

УЭРДОКЪУЭ Женя.

ЩIышылэм и 29-м, сыхьэт 11-рэ дакъикъэ 23-м                  
ЦИК-м щатхащ УФ-м и Президенту зыкъэзыгъэлъа-
гъуэхэм Путин Владимир зэрахэтыр. Абы теухуа 
унафэр псори зэдэарэзыуэ къызэдащтащ ЦИК-м хэт-
хэм. Комиссэм и унафэщI Памфиловэ Эллэ канди-
датым и щыхьэт тхылъыр иритыжащ абы дзыхь зы-
хуищI и цIыхум - ХэхакIуэ штабым и унафэщIхэм 
ящыщ, УФ-м и Театрхэм щылажьэхэм я зэгухьэны гъэм 
и унафэщI Машков Владимир.

«СИ дежкIэ пщIэшхуэ пылъщ мы щыхьэт тхылъыр Пу-
тин Владимир естыжыну къызэрызатам, ар абы щIэх 
дыдэу Iэрызгъэхьэжыну фыкъызогъэгугъэ», - жиIащ 
Машковым.

Абы къыхигъэщащ Путиным парламент партхэр 
 къигъэсэбэпу зыкъигъэлъэгъуэну хуитыныгъэ зэриIар, 
ауэ ди Президентым дежкIэ мыхьэнэшхуэ иIэт цIыхубэм   
я еплъыкIэм, аращ апхуэдэу утыку къихьэу IэщIэдзхэр 
щIызэхуихьэсар. Политикхэм къызэралъытэмкIэ, Пути-
ным и кандидатурэр даIыгъыу зэхуахьэса IэщIэдзхэр хаб-
зэм къигъэувым нэхърэ пщIыкIэ зэрынэхъыбэм куэд къе-
гъэлъагъуэ. «Ди нэгу щIэкIащ а Iуэхум цIыхубэр зэры зэ-
рызэкъуигъэувар, унагъуэ псор зэгъусэу Iэ щIадзыну къы-
зэрыкIуэр, нэгъуэщI хэгъэгухэм къикIахэр зэрыIыгъыу 
къызэрыщIыхьэр», - жиIащ Машковым. 

Фигу къэдгъэкIыжынщи, Путин Владимир иджы 
къэкIуэну пIалъэм Президенту щытыну зэрыхуеймкIэ 
езым зыкъигъэлъэгъуэжауэ аращ. Абы папщIэ жыла-
гъуэм я IэщIэдз мин 300-м щегъэжьауэ мин 315-м нэс 
иIэн хуейуэ арати, пщIыкIэ нэхъыбэм Iэ щIадзащ Пу-
тиным и мурадыр даIыгъыу. 

НэхъапэIуэкIэ ЦИК-м щатхащ парламент партхэм къаб-
гъэдэкIыу иджыри кандидатищ, абыхэм IэщIэдз зэ-
хуахьэсын хуейкъым - Слуцкий Леонид (ЛДПР), Даванков 
Владислав («Новые люди»), Харитонов Николай (КПРФ).

*   *   *
Иджыблагъэ ЦИК-м къигъэлъэгъуащ УФ-м и Пре-

зидент хъуну хуейуэ зыкъэзыгъэлъэгъуа Путин Владимир 
и хэхъуэр. Хабзэм къызэригъэувымкIэ, президент хъуну 
 хуейуэ зыкъэзыгъэлъагъуэхэм иужьрей илъэсихым езым, 
и щхьэгъусэм, и бынхэм я хэхъуэр къагъэлъэгъуэн хуейщ. 
Путиным утыку кърихьахэм хабзэм къемызэгъ зыри 
 хилъэгъуакъым ЦИК-м. 

Къапщтэмэ, иужьрей илъэсихым Путин Владимир 
къыхэхъуащ сом мелуан 67-рэ мин 591-рэ сом 875-рэ.

Апхуэдэу кандидатым метр зэбгъузэнатIэ 77-рэ хъу 
фэтэррэ метр зэбгъузэнатIэ 18 хъу гаражрэ Санкт-Пе-
тербург щиIэщ. КъищынэмыщIауэ автомобилищ - ГАЗ 
М21, 1960 гъэм ящIауэ, ГАЗ М21, 1965 гъэм ящIауэ, 
 «Нива», 2009 гъэм къыдагъэкIауэ, машинэм пащIэ 
«Скиф» гу, 1987 гъэм ящIауэ иIэщ.

Банкхэм счети 10 щиIэщ Путиным, абыхэм ахъшэу сом 
54416604,52-рэ илъщ, ПАО «Банк Санкт-Петербург» и ак-
цэу 230-р ейщ (зы акцэм сом 11,81-рэ техуэу аращ).

ПIалъэ имыIэу къигъэсэбэпыну хуитщ метр зэбгъузэ-
натIи 153,7-рэ хъу, Москва дэт фэтэрыр, Санкт-Петербург 
щыIэ машинэ гъэувыпIэр.

*   *   *
Кремлым хъыбар къызэритамкIэ, Путин Владимир 

хэхыныгъэхэм ипэ къихуэу иригъэкIуэкIыну Iуэхухэмрэ 
зэIущIэхэмрэ и лэжьэгъуэ махуэхэм зыкIи къыщхьэщы-
кIынукъым. 

«Президентым и графикыр щызщ икIи мыхьэнэшхуэ 
зиIэщ. Абы хэхыныгъэхэм ипэ къихуэу кандидатхэм 
 ирагъэкIуэкI Iуэхугъуэхэм хухэпхын зэман куэд къыдэхуэ-
нукъым», - жиIащ УФ-м и Президентым и пресс-секре-
тарь Песков Дмитрий. КъулыкъущIэм къызэрыхигъэщам-
кIэ, Путиныр армырами хэгъэгухэм макIуэ, зэIущIэхэр 
ирегъэкIуэкI.

НЭЩIЭПЫДЖЭ  Замирэ. 

«Дом. РФ.» псэупIэ IэнатIэм зегъэу жьы-
нымкIэ финанс институтым видеозэ пы-
щIэныгъэ Iэмалхэр къигъэсэбэпу ири-
гъэкIуэкIащ Кавказ Ищхъэрэ федеральнэ 
щIыналъэм и журналистхэр зыхэта пресс-
конференц.

АБЫ кърихьэлIащ Урысей Федерацэм и 
Президентым и полномочнэ лIыкIуэу 
 КИФЩI-м щыIэм и къуэдзэ Надыкто Вла-
димир, «Кавказ. РФ.» зыужьыныгъэмкIэ ин-
ститутым и генеральнэ унафэщIым и япэ 
 къуэдзэ Цемахович Андрей, «Дом. РФ.»-м и 
экспертхэмрэ аналитикхэмрэ. Онлайн зэ хуэ-
сым хэтахэр нэхъыбэу тепсэлъыхьащ лъэпкъ 
проектхэмрэ къэрал программэхэмрэ Кавказ 
Ищхъэрэ федеральнэ щIыналъэм гъэзэщIа 
зэрыщыхъум. Апхуэдэ пэхуэщIэхэм хохьэ: 
«Къа лэкIуэцI щIыпIэхэр», «ПсэупIэ IэнатIэм и 
щхьэхуэныгъэхэр», «Дыкъэзыухъуреихь ду-
нейм зэран хуэмыхъу, ток нэхъ мащIэ зыте-
кIуадэ псэупIэхэр ухуэным хэгъэхъуэн», 
«Мэкъу мэш IэнатIэм къыщымысэбэпыну щIы 
кIапэхэр ухуэныгъэ унэтIыныгъэм хэгъэхьэн», 
«Туризм. Туризм ухуэныгъэхэм теухуа проект-
хэм ахъшэ хухэхын», «ПсэупIэ къэзыщэхухэм 
папщIэ къэрал хуэгъэкIуатэ зиIэ ипотекэ про-
граммэхэр», нэгъуэщIхэри. 

Надыкто Владимир 2023 гъэм екIуэкIа лэ-
жьыгъэхэм я гугъу щищIым къыхигъэщащ 
КИФЩI-м щекIуэкI ухуэныгъэхэр 2017 гъэ 
 лъандэрэ куэдкIэ нэхъыбэ зэрыхъуар. БлэкIа 
илъэсым и мазэ 11-р къапщтэмэ, зи гугъу 
тщIы IэнатIэм процент 11, 6-кIэ зиужьащ, 2022 
гъэм елъытауэ. ЦIыхухэр щыпсэу унэу ящIари 
куэдкIэ нэхъыбэщ, адрей гъэхэм елъытауэ. 
2023 гъэм и щIышылэ-щэкIуэгъуэ мазэхэм 
мы Iуэхум проценти 113,6-кIэ зиужьащ, 2022 
гъэм ебгъапщэмэ. 

- «ПсэупIэмрэ къалэмрэ» лъэпкъ проектым 
ипкъ иткIэ, унэхэр ухуэным трагъэкIуэдэну 
ахъшэр лъэныкъуэ зэмылIэужьыгъуэ куэдым 
къокI. Апхуэдэу федеральнэ щIыналъэм къы-
Iэрыхьащ 2020 гъэм - сом мелард 12,4-рэ, 
2021-м - сом мелард 13,9-рэ, 2022-м - сом ме-
лард 16,5-рэ. Лъэпкъ проектхэр гъэзэщIэн 
зэрыщIадзэрэ Кавказ Ищхъэрэ федеральнэ 
щIыналъэм илъэсым хуаутIыпщ ахъшэм 
 нэхърэ нэхъыбэ хухахащ 2023 гъэм - сом 
 мелард 20,4-рэ, - жиIащ Надыкто Владимир.

КъулыкъущIэм къыхигъэщащ «ПсэупIэмрэ 
къалэмрэ» лъэпкъ проектыр Кавказ Ищ-
хъэрэм процент 95,1-кIэ зэрыщагъэзэщIар 
(Урысейм - процент 92,5-рэ). Проценти 100-кIэ 
а Iуэхур щызэфIахащ Къэбэрдей-Балъкъэ-
рым, Ингушым, Осетие Ищхъэрэ - Аланием, 
Шэшэным. 2023 гъэм кавказ ухуакIуэхэм унэу 
метр зэбгъузэнатIэ мелуани 2 хьэзыр ящIащ, 
ар процент 65-кIэ нэхъыбэщ 2022 гъэм яу-
хуам нэхърэ. Урысейр зэрыщыту къапщтэмэ, 
ику иту яухуар процент 21-кIэ хэхъуауэ аращ. 

«Дом. РФ.»-м АналитикэмкIэ и центрым и 
къудамэм и унафэщI Жолобовэ Марие зэры-
жиIамкIэ, КИФЩI-м унэу щатар метр зэб-
гъузэнатIэу мин 800-кIэ нэхъыбэщ, 2022 гъэм 
елъытауэ. УхуакIуэхэм зыхуагъэувыж къа-
лэныр зэлъытар цIыхухэм щIэупщIэ зэра -
Iэрщ, абыкIэ сэбэпышхуэ мэхъу худэчых зы -
хэт ипотекэ программэхэр. ИджыкIэ Кавказ 
Ищхъэрэм унэ 400-м щIигъу щаухуэ, ар фэ -
тэр мин 54-рэ мэхъу. Фэтэр куэду зэхэт унэхэм 
я нэхъыбэр - процент 54-р - щаухуэр къа-
лищырщ - Ставрополь, Грознэ, Налшык. 

Къэпсэлъахэм къыхагъэщащ мы щIына-
лъэм щаухуэ унэ бжыгъэр Урысейм ику иту 
къыщалъытэм нэхърэ зэрынэхъыбэр. Абы 
 къищынэмыщIауэ, уней лъапсэу щаухуэри 
мащIэкъым. 2023 гъэм и мазэ 11-м къри-
убыдэу уней лъапсэу ящIар процент 72-рэ 
мэхъу, къэралым ику иту къыщабжыр про-

цент 56-рэщ. БлэкIа илъэсым и щIышылэ-
щэкIуэгъуэ мазэхэм Кавказ Ищхъэрэ феде-
ральнэ щIыналъэм щыпсэухэм псори зэхэту 
унэ мин 30 ящIащ, ар метр зэбгъузэнатIэу ме-
луани 4,6-рэ мэхъу. Нэхъыбэу унэр къызы-
хащIыкIыр чырбышрэ блокрэщ. 2023 гъэм 
унагъуэ мин 18-м къэрал дэIэпыкъуныгъэ 
 ягъуэтащ, абыхэм кредиту сом мелард 70 
 къащтащ. Нэхъыбэу къагъэсэбэпар «Унагъуэ 
ипотекэращ», ар процент 60-м иратащ. 

Ахъшэ щIыхуэ худэчых иIэу ятын зэрыщIа-
дзэрэ КИФЩI-м щыщу унагъуэ мин 37-м щIи-
гъум къащтащ. Абы къищынэмы щIауэ, «Дом. 
РФ.» институтым программэ хэхакIэ бын-
унагъуэшхуэхэм сом мин 450-рэ ярет, ипоте-
кэр япшыныжын щхьэкIэ. А Iэмалри къа-
гъэсэбэпащ унагъуэ мини 155-м, абыхэм я 
щIыхуэм хагъэщIащ а ахъшэр, е абыкIэ пшы-
ныжын яухащ. 

«Дом. РФ.» институтым федеральнэ мылъ-
кур къэгъэсэбэпынымкIэ и унафэщI Сароква-
шэ Николай зэрыжиIамкIэ, блэкIа илъэсым 
«Дом. РФ.»-м Кавказ Ищхъэрэм и щIына-
лъэхэм щригъэкIуэкIа аукционхэм щIы гектар 
28,5-рэ щащащ. Абы щыщу хэгъэгуищым 
щыIэ гектар 24-м унэ метр зэбгъузэнатIэу ми-
ни 190-рэ тращIыхьыну я мурадщ. 

- Къэбэрдей-Балъкъэр Республикэм и за-
къуэ аукционым къыщищта щIы метр зэб-
гъузэнатIэ мини 5,6-м псэупIэ трищIыхьынущ, 
Дагъыстэнымрэ Осетие Ищхъэрэ - Аланием-
рэ «Къуажэ щIыпIэхэм зегъэужьын» лъэпкъ 
проектым ипкъ иткIэ, аукционым къыщащта 
щIым унэу метр зэбгъузэнатIэ мини 185-рэ 
тращIыхьынущ. Иджыри гектари 4,7-м нэ-
гъуэщI ухуэныгъэхэр щекIуэкIынущ, - жиIащ 
Сароквашэ Николай. - «Дом. РФ.»-м жыджэру 
долажьэ Кавказ Ищхъэрэм хыхьэ щIыналъэ-
хэр. Ухуэныгъэм щынэхъыщхьэр ар зытра-
щIыхьыну щIыращ. Дэ, КИФЩI-м хыхьэ хэ-
гъэгухэм ухуэныгъэ IэнатIэр щефIэкIуэн 
 папщIэ, Iэмалу щыIэр къахузэдгъэпэщыну 
дыхьэ зырщ, къамыгъэсэбэп федеральнэ 
щIыхэр хуит яухуэтщIу, микрорайоныщIэхэр 
тращIыхьын папщIэ. 

«Дом. РФ.»-м и фIыгъэкIэ блэкIа илъэсым 
КИФЩI-м и щIыналъэхэм псэупIэу метр зэб-
гъузэнатIэ мин 47,5-рэ щащIащ. Жыджэру а 
Iуэхум хэтащ Къэбэрдей-Балъкъэр Республи-
кэр (метр зэбгъузэнатIэ мин 38,8-рэ), Став-
рополь крайр (метр зэбгъузэнатIэ мини 8,7-
рэ). А илъэсым къриубыдэу Дагъыстэнымрэ 
Къэбэрдей-Балъкъэрымрэ я унафэщIхэм 
ухуэныгъэ тращIыхьыну щIы метр зэбгъузэ-
натIэу мин 86,7-рэ цIыхухэм иращащ. «Дом. 
РФ.»-м хуит яхуищIа федеральнэ щIыхэм мы 
гъэм унэхэр тращIыхьынущ. Абыхэм ящыщщ 
Къэбэрдей-Балъкъэрым и къалащхьэм щау-
хуэ «Налшык игу» псэупIэ комплекс иныр 
(псо ри зэхэту метр зэбгъузэнатIэ мини 145,5-
рэ мэхъу). Аукционым къызэригъэувым ипкъ 
иткIэ, ар зыщI инвесторым унэу иухуам и 
 процент 24-р ЗыужьыныгъэмкIэ институтым 
иритыжынущ. 

Пресс-конференцым хэтахэр турист ухуэ -
ныгъэхэм я Iуэхур зыIутым щIэупщIащ. 
 Къу лыкъущIэхэм къызэрыхагъэщамкIэ, 
 КИФЩI-м и хэгъэгухэм кIуэ туристхэм я 
 бжыгъэм зэрыхэхъуам къыхэкIыу, ахэр 
щыпсэуну хьэщIэщхэри нэхъыбэу щащI 
 хъуащ. 2022 гъэм елъытауэ нэгъабэ ди 
щIыпIэм къэкIуа туристхэм я бжыгъэр про-
цент 17-кIэ хэхъуащ.

Къэбгъэлъагъуэмэ, Урысей Федерацэм и 
хэгъэгуу турист нэхъыбэ дыдэ къыздэкIуар 
Къэбэрдей-Балъкъэр Республикэращ. Абы 
къыкIэлъокIуэ Смоленск областыр, ещанэр 
Карелиеращ.

ШЫПШ  Даянэ. 

Зэдэарэзыуэ
къызэдащтэ

   Iэмалу  щыIэ
псори  къыхузэрагъэпэщ

Къэбэрдей-Балъкъэрым
и  щэнхабзэм  и  махуэхэр

КъБР-м и Iэтащхьэ КIуэкIуэ Казбек 
къалэ, щIыналъэ администрацэхэм я 
унафэщIхэм тхьэмахуэ къэс ядригъэ-
кIуэкI «муниципальнэ сыхьэт» зэIущIэр 
зэ хэтащ. Абы щаубзыхуащ 2024 гъэм 
зэлэжьыну къэрал, республикэ програм-
мэхэмрэ проектхэмрэ. 

ДЫЗЭРЫТ илъэсым Къэбэрдей-Балъкъэ-
рым щагъэзэщIэну лъэпкъ проектхэм тра-
гъэкIуэдэнущ сом меларди 10-м нэс. 

КъБР-м и Правительствэм и УнафэщI Му-
суков Алий жиIахэм япкъ иткIэ, абыхэм я 
нэхъыбэр жылагъуэр зыхуэны къуэхэм, ин-
женер, транспорт къудамэхэм я зыужьыны-
гъэм хуэгъэпсауэ щытынущ. Абыхэм хеу-
быдэ муниципальнэ мыхьэнэ яIэу зэфIа-
хыну щIыналъэ проектхэри: «Сабий къэс 
ирефIакIуэ», «Творчествэм и цIыхухэр», 
«Бжыгъэр зи тегъэщIапIэ дуней», «УФ-м и 
цIыхухэр хэкупсэу къэгъэтэджыпхъэщ», 
«ЩIалэгъуалэм защIэ зыгъакъуэ системэ» 
(«Урысейм и щIалэгъуалэр»), «Къалэхэм 
дэт псэупIэхэр зэIу зэпэщ щIын», «Ущыпсэу 
мыхъужыну унэ хэр гъэмэщIэн», «ЩIына-
лъэ, щIыпIэ гъуэгу зэпыщIахэр», къинэ-

мыщI хэр. Ды зэрыт зэманым Прави-
тельствэмрэ ахъ шэ зыхуаутIыпщыну му-
ниципальнэ ад министрацэхэмрэ зэгу ры-
Iуэныгъэ зэращIылIэ. 

КIуэкIуэ Казбек къыхигъэщащ щIы-
налъэхэмрэ къалэ округхэмрэ я уна фэщI-

хэр къалэн зыщащIыжа лэжьыгъэ хэр и чэ-
зум зэфIагъэкIыным нэхъ гумызагъэу кIэ-
лъыплъын зэрыхуейр. 

Республикэм и унафэщIыр щхьэхуэу 
къытеувыIащ дзэ Iуэху хэхам хэтхэмрэ 
абыхэм я унагъуэхэмрэ зыщIагъэкъуэн, 
«Хэкур зыхъумэхэр» фондым ядэлэжьэн 
зэры хуейм, къинэмыщIауэ дзэм хэтхэм 
папщIэ ягъэхьэзыр псапэхуэщIэ хьэ -лъэ-
зешэхэр ягъэхьэзыру яутIыпщыныр гу-
лъытэ хэха зыхуащIыпхъэ къалэну зэры-
щытри къыхигъэщащ. ЗэIущIэм щытеп-
сэлъыхьащ егъэ джэныгъэм пы щIа Iуэху-
щIапIэхэм сабийхэр шхын пщтыр кIэ 
ща гъэшхэн зэрыхуейм, цIыкIу хэр еджа-
пIэм зэрыIуашэ щIыкIэм, щIыналъэхэмрэ 
муниципальнэ щIыпIэ хэмрэ транспортыр 
зэрыщызекIуэм, ад ми нистрацэхэм я лэ-
жьакIуэхэр цIыху бэм зэ радэлэжьапхъэм 
зэрыкIэлъыплъыпхъэм.

Нэхъапэщ жылагъуэр зыхуэныкъуэр

Ди къуэш
республикэхэм

Къэбэрдей-Балъкъэр Рес-
публикэм и Парламентым 
къы хелъхьэ и нэIэм щIэту 
лажьэ ЩIалэгъуалэ палатэм 
хагъэхьэнухэр къыхэхыныр зэраублэр. Абы 
хагъэхьэнухэр къагъэ лъагъуэ хъунущ рес-
публикэ, щIыпIэ жы лагъуэ зэгухьэны-
гъэхэм, зи IуэхущIафэхэр щIалэгъуалэ по-
литикэм ехьэлIа зэгухьэ ныгъэхэу Прохлад-
нэ къалэмрэ Май му ниципальнэ щIына-
лъэмрэ щыIэхэм, Къэ бэрдей-Балъкъэр 
Республикэм зыщезыгъэтха политикэ парт-
хэм я къудамэхэм, еджапIэ нэхъыщ-
хьэхэмрэ курыт щIэныгъэрэ IэщIагъэрэ 
 къозытхэмрэ я студент  IэнатIэхэу КъБР-м и 
Парламентым ЩIа лэгъуалэ палатэм теу-
хуауэ къищта дэф тэрым къы щы гъэ лъэ-
гъуахэм зи еплъы кIэ хэр техуэхэм (КъБР-м и 
Парламентым и Унафэ №177-П-П, 2009 
гъэм жэпуэгъуэм и 31). 

Дэфтэрхэр, ахэр зытеухуа тхыгъэ кIэ -
щIыр щIыгъуу, егъэхьыпхъэщ, копие къэс 
къы зыбгъэдэкI IуэхущIапIэм и мыхъур те-
ту.

КъБР-м и Парламентым и ЩIалэгъуалэ 
палатэм теухуауэ къищта дэфтэрым 

къыщыгъэлъэ гъуа хэм хуэкIуэ 
тхылъхэр 2024 гъэм мазаем и 
15 пщIондэ щыIахынущ мы 
хэщIапIэм: Налшык къалэ, 

Лениным и цIэр зезыхьэ уэрам, 55, 105-нэ, 
107-нэ пэшхэм. Телефонхэр: 42-60-84, 40-
45-26.

 
*   *   *

Къэбэрдей-Балъкъэр Республикэм и 
Парламентым къыхелъхьэ КъБР-м и егъэ-
джэныгъэ, щIэныгъэ, жылагъуэ IэнатIэхэм 
я щIалэгъуалэр 2024 гъэм зыхэт хъуну «Си 
хабзэубзыху жэрдэмыр» зэпеуэр. 

Зэпеуэм хэтыну лэжьыгъэхэр абы и 
КъызэгъэпэщакIуэ комитетым 2024 гъэм 
гъатхэпэм и 1 пщIондэ щыIахынущ мы хэ-
щIапIэм: Налшык къалэ, Лениным и цIэр 
зезыхьэ уэрам, 55, 105-нэ пэшым. Теле-
фонхэр: 42-60-84, 40-45-26.

Зэпеуэм теухуа хъыбар зэпкърыха ив-
гъуэтэнущ КъБР-м и Парламентым и сай-
тым: www.parlament.kbr.ru.

КъБР-м и Парламентым
и пресс-IуэхущIапIэ.

ЩIалэгъуалэ жыджэрхэр ирагъэблагъэ

КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ

Къэбэрдей-Балъкъэр Республикэм хаб-
зэр къыщызэпемыгъэудыным теухуа зэ-
зыгъэуIу зэIущIэ иригъэкIуэкIащ  КъБР-м 
и Iэтащхьэ КIуэкIуэ Казбек. 

АБЫ хэтащ КъБР-м и Правительствэм и 
УнафэщI Мусуков Алий, КъБР-м и Iэта-
щхьэм и Администрацэм и унафэщI Къуэ-
дзокъуэ Мухьэмэд, министерствэхэм, щIы-
налъэ администрацэхэм, хабзэхъумэ Iэна-
тIэхэмрэ къулыкъущIапIэхэмрэ я уна-
фэщIхэр. 

Къызэхуэсахэр тепсэлъыхьащ УФ-м и 

пре зидент хэхыныгъэхэр къэблагъэмэ, шы-
нагъуэншагъэр къызэгъэпэщыным, лъэпкъ 
проектхэр гъэзэщIа зэрыхъум, абыхэм я 
пIалъэмрэ лэжьыгъэм и фIагъымрэ хабзэм 
тету егъэкIуэкIыным, ныкъусаныгъэхэр 
къы щIэгъэщыным зэрыкIэлъыплъым. Ап-
хуэдэуи и гугъу ящIащ мылъкум теухуа 
щIэпхъаджагъэхэмрэ зи мылъку зыфIэ-
кIуэдам къэралыр зэрыдэIэпыкъумрэ теу-
хуауэ ящIэхэм. 

ЗэIущIэм щыжаIахэр и лъабжьэу хабзэр 
хъумэным теухуауэ къулыкъущIапIэхэр зэ-
ры зэдэлэжьэну унафэхэр къащтащ. 

Хабзэр къызэпемыгъэудыным кIэлъоплъ

Зи  Iуэху  мыхъунум
фэндибгъу  кIэрыщIащ.

Лъэпкъ Iущыгъэ:

Зыгъэхьэзырар 
ЩХЬЭЩЭМЫЩI Изэщ.

Дунейм
щыхъыбархэр

Фэеплъыр
цIыхугъэдахэщ…

ЩIыуэпсыр
зыгъэзэпIэзэрыт

Щхьэлыкъуэ  и
спорт  ухуэныгъэхэр

Муслъимэт и лъагапIэхэр
Япэ  итахэр

УкъызыхэкIа лъэпкъ, зи 
куэщI урапIыкIа хэку, зи 
хьэуа къабзэмкIэ убауэ 
щIыналъэ, щхьэхуиту ущып-
сэу лъахэ! Сыт щыIэн цIы-
хум дежкIэ абы хэм нэхърэ 
нэхъ лъапIэ, нэхъ гъунэгъу?! 
Дэтхэнэри уи лъым, уи лым, 
уи псэм щыщ Iыхьэщ, лъы-
тэныгъэу плъагъужынури 
абы хуэпщIэрщ. А псалъэ-
хэм ящIэлъ гупсысэр, къа-
рыкI мыхьэнэм я инагъыр 
хьэкъыпIэкIэ си фIэщ 
 хъуащ иужьрей махуэ хэм.

КЪЭБЭРДЕЙ-Балъкъэр 
Рес публикэм цIыху щIагъуэ 
ису къыщIэкIынкъым ди япэ 
Президенту щыта КIуэкIуэ 
Валерэ зымыцIыхуа, имы-
цIыхуами, и цIэр зэхэзымы-
ха. А лIы телъыджэр къызэ-
ралъхурэ илъэс 80 щрикъум 
ирихьэлIэу лэжьыгъэ пыухы-
кIа щемы кIуэкIа зы щIына-
лъи иIэу къы щIэкIынкъым ди 
лъахэм. СызэрегупсысымкIэ, 
КIуэкIуэ Валерэ цIэр а зы 
цIыху за къуэр къым зэхьэ-
лIар, атIэ адыгагъэ, пэжыгъэ, 
захуа гъэ, акъылыфIагъэ пса-
лъэ хэр къызэщIэзыубыдэ 
 хъуар ар. И насыпщ ап хуэ-
дэцIэ, апхуэ дэпщIэ зи ужь 
 къизынэ цIыхум.

КIуэкIуэ Валерэ гъащIэ куп-
щIафIэ къызэринэкIащ, абы 
теухуауэ лэжьыгъэ куэд щы-
Iэщ, тхылъ зыбжанэ ятхы-
жащ, къэрал унафэщIхэм 
къа цIыхуу, къалъытэу щы-
тащ. Абыхэм блэплъыкIыу 
сыт хуэдэ фIыгъуэм щIэхъуэп-
сын хуей цIыхур?! ЩыIэщ 
иджыри зы – ар уи гъащIэ 
псом узыхуэлэжьа, узыхуэпэ-
жа, уи псэр пытыху зифI блэ-
жьа уи цIыхубэм я арэзыны-
гъэ, абы и фIылъагъуныгъэ 
мыухыжырщ.

Зы лIы гуэр Къэзанокъуэ 
Жэбагъы и деж кIуат, жи:

- Жэбагъы, си щIалэр гъэ-
сэн сыт хуэдэ ныбжьым щIэз-
дзэ хъуну? – жиIэри.

- Уи щIалэм сыт и ныбжь? – 
къеупщIащ Жэбагъы.

- Илъэсих.
- Уэлэхьэ, щIалэ, а бын гъэ-

сэн жыхуэпIэм илъэсихкIэ 
укъыкIэрыхуамэ.

КIуэкIуэ Валерэ и дуней те-
тыкIам сыщегупсыскIэ, Iэмал 
имыIэу мы хъыбарыр сигу 
 къокI, шэчи къытесхьэркъым 
а цIыху телъыджэр къыщы-
хъуа унагъуэм адыгагъэ 
 лъагэрэ гъэсэныгъэ екIурэ 
зэ рыщызекIуам.

Мы си тхыгъэ кIапэр стхын 
щIэхъуам и щхьэусыгъуэр 
ма щIэ-мащIэу сызэрысабий-
рэ зэтрихьэурэ нобэм къэ-

ПсыпцIэхэр зи хэщIапIэ псэущ-
хьэхэмрэ абыхэм щес къуа-
лэхэмрэ яхуэса къы нымкIэ мы-
хьэнэшхуэ зиIэу къалъытащ 1971 
гъэм мазаем и 2-м Ираным и 
 Мазендеран щIыналъэм  хы  хьэ 
Рамсар къалэм  псы-псы п цIэ 
щIыпIэхэм  ехьэ  лIауэ щызэра-
щIылIауэ щы та зэгурыIуэны-
гъэр. Дунейпсо махуэ ар щы-
хъуар 1977 гъэм щыщIэдзауэщ. 

РАМСАР конвенцэм Iэ тезыдза 
къэрали 171-м Урысей Федера-
цэри яхэтщ. 

ЩIэныгъэлIхэм къызэра лъы-
тэмкIэ, псыпцIэхэр  ящы щщ ЩIы 
хъурейм и биологие зэмылIэу жьы-
гъуа гъэм хезымыгъэгъэщI, щIы-
уэп сыр зэпIэзэрыт щыты кIэм 
 изыгъэт къэунэхугъэ телъы джэ-
хэм. 

Тхыдэ мыжыжьэм къызэ рыхэ-
щыжымкIэ, 1975 гъэм, СССР-м и 
Правительствэм и унафэкIэ, ди 
къэралым «Рам сар щIыпIэу» 12 
къыща гъэунэхуауэ щытащ. Абы-
хэм ящыщу, РСФСР-м и щIына-
лъэм къыщызэрагъэпэщар 3 къу-
дейт. А мащIэр и тегъэщIапIэу, 
УФ-м и Правительствэм 1994 гъэм 
и фокIадэм къищта унафэм 
 кърикIуэу, ди къэралым «Рамсар 
щIыпIэу» къыщы зэ Iуахам я бжы-
гъэр 38-м нагъэсащ. Абыхэм, псо-
ри зэ хэту, гектар мелуани  10,7-м 
щIигъу къызэщIаубы дэ. 

Урысейм и мызакъуэу, Европэм 
щынэхъ ин дыдэ Васюган псы-
пцIэм километр мин зэбгъузэ-
натIэу 53-м щIи гъум зыщиуб-
гъуащ. Ар къызыщыпхив щIыгур, 
 Томск, Новосибирск, Омск щIы-
налъэхэм хыхьэу, Сы бырым и 
псыежэх нэхъ ин дыдэхэм ящыщ 
Иртышрэ Обьрэ я зэхуаку дэтщ. 
Зэ рыхуагъэфащэмкIэ, Васюган 
псыпцIэр къызэ рыунэхурэ илъэс 
мини 10 дэкIащ, зыщиубгъуа и 
щIыгуми хэхъуэ зэпытщ. 

Зи гугъу тщIы зэухылIэныгъэм 
ЩIы хъурейм тет къэрал псори 
къыхуреджэ я щIыналъэхэм, нэхъ 

ЩIыщыгугъын 
щыIэкъым

Японием и къэрал уна-
фэщIхэм къызэрагъэлъа-
гъуэмкIэ, Курил хытIыгу-
хэм ятеухуа зэныкъуэкъур 
тэмэму зэфIахмэ, Уры-
сейм мамыр зэгурыIуэ ны-
гъэ къращIылIэнущ.

«ЯПОН-УРЫСЕЙ зэхущы-
ты кIэр иджыпстукIэ хьэ-
лъэщ, щIыналъэ Iуэхухэм 
епха упщIэхэм тращIыхьыну 
 уна фэм елъытауэ, ди зэпы-
щIэ ныгъэхэр егъэ фIэкIуэ-
ным теухуа хэкIыпIэхэр дуб-
зыхунущ», - жиIащ Япо -
нием и премьер-министр 
Кисидэ Фумио. Политикым 
и псалъэхэм къызэры хэ-
щымкIэ, абы щыгъуэми 
 Украинэм щекIуэкI Iуэхум 
ипкъ иткIэ, ди къэралым 
къы хуэгъэза санкцэхэр 
 къагъэтIэсхъэнукъым икIи 
зэрахузэфIэкIкIэ Киев даIы-
гъынущ.

УФ-м и Президентым и 
пресс-IуэхущIапIэм къы зэ-
рыщыхагъэщамкIэ, Япони-
ем зи гугъу ищI мамыр 
 зэгурыIуэныгъэм теухуа 
зэп сэлъэныгъэ гуэри ира-
гъэ кIуэкIыну за гъэ хьэ зы-
рыр къым.

Мамырыгъэм 
хуолажьэ

БРИКС-м и зэIущIэм 
ЮАР-м и лIыкIуэу хэтахэм 
я унафэщI Суклал Анил 
жи Iащ зызыужьа къэрал-
хэм ящыщ куэд зэгухьэны-
гъэм «и бжэм хуэмурэ 
къызэрытеуIуэр».

«СИ гугъэмкIэ, ар нэщэ-
нэфIщ, сыт щхьэкIэ жы-
пIэмэ БРИКС-м хэт къэрал-
хэр КъухьэпIэм и бийкъым. 
Дэ ди IуэхущIафэхэр ду-
нейм и дэтхэнэ щIыналъэ-
ми зэран хуэхъунукъым,           
ди къарури, ди гуащIэри 
 зы хуэу нэтIар зэIузэпэщы-
гъэрщ», - къыхигъэщащ 
абы.

УФ-м хамэ къэрал Iуэху-
хэм кIэ и министрым и 
 къуэдзэ Рябков Сергей 
жиIащ 2024 гъэм и щIышы -
лэ ма зэм БРИКС-м къэра-
литху зэ рыхыхьар: Мысы-
рыр, Сау д Хьэрыпыр, Ира-
ныр, Эфиопиер, Хьэрып 
Эми рат Зэгуэтхэр. «Зэгу-
хьэныгъэм хэт къэралхэм 
гулъытэ нэхъыбэ хуащIы-
нущ сату зэпыщIэныгъэхэм 
зэрызрагъэужьынум. Къи-

«Псори мэжей, хъарзынэщ, иджыри 
зэман яIэщ», - жиIэу нэхущым щэхуу 
къыщIэкIыну къызэфIэтIысхьа Мус-
лъимэт зыри жимыIэу зихуапэри, жэм 
шыпIэмкIэ игъэзащ. Жэщ псом зы-
зыгъэпсэхуа дыгъэм и бзийхэр Кавказ 
бгы лъагэхэм я щхьэкIэм щыпынащ. 
Уафэ джабэм пшэкIэплъ зыкъищIри, 
махуэри лъэрыгъым иуващ. 

Къаскъул Муслъимэт и нэгу зэлъыIу-
хам гуфIэгъуэ щIэтщ: мис аргуэру зы ма-
хуэ къэунэхуащ.

- Сыту гухэхъуэ, - Iущэщащ Муслъимэт. 
- Сыту гуапэ, сыту дахэ мы пщэд-
джыжьыпэр! Псори хъарзынэт, ауэ мы 
пщэдджыжь пшэкIэплъ зыкъызэкъуэзы-
хам узримыгъэплъэкIыу жаIэ. Сыту пIэрэ 
и мурадыр? Ари хъарзынэщ, дунейр 
зэрыхъунумкIэ ипэ иту хъыбар уегъащIэ, 
«зыгъэхьэзыр», - къыбжиIэ хуэдэу. 

ЗиIэжьакъым зи къалэным хуэпэж 
пщэд джыжь пшэкIэплъми: дунейр 
зыщIэуфIыцIэри, уэшх пIащэ «ущ» жиIэу 
къыжьэхикIэу щIидзащ. Муслъимэти и 
нэкIум щIыIэбжьыр зыхищIати, щхьэ-
фIэпхыкIыр зытрилъхьащ, кIагуэри зыт-
риубгъуащ. «Жэмхэр къэсыжыху, ды-
гъэри къэунэхужынщ», - жиIэу и гур игъэ-
фIу етIысэхащ. Абдежым гукъэкIыжхэр 
къызэрыдохьей…

Хэку зауэшхуэм иужь илъэс гугъухэра-
ти, гъэш фермэхэм Iэщыхъуэхэр яхури-
къуртэкъым. Абы къыщалэжьыр зэры-
мащIэм къыхэкIыу цIыхухэр а IэнатIэм 
яхуекIуалIэртэкъым. Iэпщэ лэжьыгъэ 
 гугъут. 

Балигъ хъуа я хъыджэбзым IэнатIэ хуэ-
хъунум щегупсысырт Муслъимэтхэ я уна-
гъуэм. «СыздэщыIэ фермэм сшэуэ жэ-
мыш IэщIагъэм дезгъэхьэхмэ, дауэ хъу-
ну пIэрэ? Сечэнджэщынщ абыкIэ уна-
фэщI хэми езыми», - жиIэрт абы и адэ 
Яхьия. Абы къыдэкIуэу Муслъимэт и анэ-
ми къызыпхигъэIукIырт: «Балигъ мыхъу 
щIыкIэ, и Iэпкълъэпкъыр гугъуехьыш-
хуэм иIуэнтIэнщ…»

- «Комсомол щIалэгъуалэ фермэ» 
 жы пIэ щхьэкIэ, сабий сад хъуакъым. Сыт 
илъэс пщыкIущ фIэкIа мыхъуа сабийм 
къыпхуищIэфынур, езыри IэпцIIупцI 
 цIы кIущ. Махуэ псом жэм зытIущ къы-
хуэшын-къыхуэмышынщ. Хэт апхуэдэ лэ-
жьа кIуэ хуейр? - жаIэу фермэ уна фэщI-
хэм я щIыб къыщагъазэм, а зэманым 
колхозым и унафэщIу щыта Мэлыхъуэ 
ФуIэд комсомол щIалэгъуалэ фермэм и 
пашэ Хьэмжу Шамхьун зыхуигъэзащ: 
«Абы и адэр зауэм хэтащ, лIыгъэнша-
къым, сэ дзыхь къысхуэпщIмэ, си нэIэ 
тезгъэтыну си пщэ дызолъхьэ. А цIыкIум 
жэмыш пашэ къыхэкIыну си гум жеIэ». 

Абы и ужькIэ Iуэхум «хьэуэ» къыхэкIа-
къым, тIэкIурэ Iэнкуна ужькIэ, Муслъи-
мэт жэуап итащ: «КъысхуэфщI си уна-
фэщ, слъэкI къэзгъэнэнкъым, фызмы-
гъэукIытэу лэжьыгъэм иужь ситынщ»…

Псоми я гум къишхыдыкIам хуэдэт Му-
слъимэт. Пэжу, абы зэкIэ къылъысар Iэ-
пыдзлъэпыдз лэжьыгъэрт: пщафIэм до-
Iэ пыкъу, шалъэхэр етхьэщIыж, шкIа-
щIэхэр шэ ирегъафэ… 

- Еш ищIэркъым, зэIусэм псэ хелъхьэ, 
сыту дехъулIа лэжьакIуэкIэ. Дытыншы-
жащ, - жаIэ фермэм тес псоми. - Уэлэхьи, 
ар къыдэкIуэтеймэ, плъагъунмэ зэры-
хъур, республикэм щыпашэ Пащты Сэли-
мэ гъунэ къыдигъэплъынкъым, - жаIэрт 
Iэщыхъуэхэм.

- Дызэгъэхъуажэ лэжьакIуэкIэ, - жиIэри 
зы махуэ гуэрым Шамхьун къелъэIуащ 
езанэ фермэм и унафэщI ЗэкIурей Хьэз-
из.

- Хэт жыхуэпIэр?
- ЩIэуэ къащта хъыджэбз цIыкIурщ, 

Мус лимэтщ жыхуэсIэр.
- Ухуейти, уэ куэд. Плъагъунщ ар пашэ 

зэрыхъур. МафIэм хуэдэщ а цIыкIур, 
зды нэмыс лэжьыгъэ фермэм къыще-
кIуэ кIыркъым.

Апхуэдэ щытхъу дахэ зыхужаIэ хъы-
джэбзыр хуейт жэмышхэм нэхъ щIэхыIуэ 
яхыхьэну. Ар къыщыхъуар Муслъимэт 
щыгъупщэжыркъым. 

- КIуэи жэм къэш, - жиIэу абы фермэм 
и унафэщIым зыкъыщыхуигъэзам, «пэ-
жу пIэрэ мыбы жиIэр?» - чэнджэщащ ар. 
ИужькIэ, дамэ тетым хуэдэу, тIэу пкIэ-
гъуэм  бом къыщыхутащ хъыджэбзыр.

- Жэм псори къэшын пхуэмыухми 

«Къуажэхэм зегъэужьын» 
къэрал программэм ипкъ 
иткIэ, 2023 гъэм кърагъэ-
жьауэ Шэджэм щIыналъэм 
хыхьэ Щхьэлыкъуэ къуа-
жэм спорт комплексрэ 
 топджэгу губгъуэрэ щаухуэ.

ЛЭЖЬЫГЪЭХЭМ зэрыщIа-
дзэу, ухуэныгъэхэр щра-
кIуэкIыну яубзыхуа щIыпIэм 
деж щыта унэжьыр ирахри, 
щIэм и лъабжьэр ягъэтIы-
лъащ. Иджыпсту блынджа-
бэхэр чырбышкIэ дращIей, 
ахэр зэпагъэщхьэхукI. Къати-
тIу зэтет спорткомплек сым 
ехьэлIа лэжьыгъэхэр къанэ 
щымыIэу зэфIагъэкIынущ 
дызэрыт илъэсым и кIэхэм 
ирихьэлIэу. 

Ухуэныгъэм псори зэхэту 
метр зэбгъузэнатIэ 1200-рэ 

Iуэхукъым, зыри шэ къыщIумынэ закъуэ, 
зэ уесэхукIэ, адрейхэр къыбдэзгъэIэпы-
къунщ, - жиIэрт ар тригъэгушхуэу уна фэ-
щIым.

Жэмыш пашэм и жэмхэр дзыхь къы-
хуа щIу пIалъэкIэ къызэрыратар гуапэ 
щыхъуат пщащэм. Муслъимэт лэжьы-
гъэм щIэх дыдэу есащ. Шхуэлхэр гумы-
загъэу ешытIэ, шэ зыри къыщIимынэн 
папщIэ, иужькIэ кърегъэблыж. Къущ-
хьэхъу кIуэгъуэр къыщысым, Муслъимэт 
хъыджэбз щIалэ цIыкIум жэм гупышхуэ 
кърагъэбыдылIащ. Абы и гум ирилъхьащ 
къыхуащIа дзыхьыр игъэпэжыну.

Фермэм и жэмыш пашэхэмрэ уна-
фэщIымрэ дэIэпыкъуэгъуфI къыхуэ-
хъурт зигукIи зи псэкIи лэжьыгъэм ета 
ныб жьыщIэм. Абы фIэгъэщIэгъуэнт Iэ-
щы хъуэ псори зэхуэдэу лэжьыгъэм зэре-
мыгугъур, языныкъуэхэм зэрызыщIра-
гъэхыр, жэмхэр тэмэму къызэрамышыр, 
жэщкIэ зэрамыгъэхъуакIуэр. Абы теу-
хуауэ Муслъимэт епсэлъылIащ фермэм 
и унафэщIым. Ар дэнэ къэна, зы жэщ 
гуэр хаубыдыкIри, ар Iэхъуэхэм жэмхэр 
зэрагъэхъуакIуэ щIыкIэм кIэлъыплъащ. 
Ап хуэ дэу хэIущIыIу хъуащ Iэхъуэхэм 
зэрызыщIрахыр. А Iуэхум унафэ ткIий 
тра щIыхьа нэужь, шэуэ къыщIашыр зэуэ 
нэхъыбэ хъуауэ щытащ. 

Куэд щIауэ лажьэхэм шэуэ къашым 
хуэдиз Муслъимэт иджыри къыхуэшыр-
тэкъым, ауэ илъэсым жэм къэс хуэзэу шэ 
килограмм 2290 - 2300-м икIэ къихуэртэ-
къым. ТIэкIу-тIэкIуурэ зэтеуващ абы и лэ-
жьыгъэр, быдэ хъуащ и IэпщитIыр, и Iэ-
хъуамбэхэр лантIэ. Иджы ар а фермэм и 
мызакъуэу, колхозым и жэмыш нэ-
хъыфIхэми ехьэехуэфынут. Ауэ и къару 
къудейртэкъым зыщыгугъыр Муслъи-
мэт, атIэ щIэх-щIэхыуэрэ ечэнджэщырт 
Iэщ дохутырхэм, зоотехникхэм. Зи Iуэху-
хэр мыщIагъуэурэ къекIуэкIа фермэм и 
лэжьыгъэр зэман кIэщIым къриубыдэу 
ефIэкIуэжа зэрыхъуамкIэ фIыщIэр Му-
слъимэт и цIэм ирапхырт. ИпэжыпIэкIэ, 
абы и лэжьэкIэфIыр хэлъхьэныгъэшхуэ 
хъуат хозяйствэм и цIэфIри щIыпIэм щы-
IунымкIэ. КъыкIэлъыкIуэ зэманым къри-
убыдэу Муслъимэт нэсыфат къалэну 
зыхуигъэувыжам: илъэсым жэм къэс 
хуэзэу шэуэ килограмм 2800-рэ къы щIи-
шыным. Абы щыгъуэщ Къаскъул Муслъ-
имэт «КъБАСССР- м и жэмыш нэхъыфI» 
цIэ лъапIэр къыщыфIащауэ щытар. 

А зэманым апхуэдиз шэ ди республи-
кэм къыщызышыр закъуэтIакъуэт. ИкIи 
языныкъуэ жэмышхэм хъыджэбзым 
иригъэлейуэ къащыхъуащ. «УщIимыхьэ, 
Муслъимэт, уи напэр текIынщ», - жаIэрт 
абыхэм. Псом хуэмыдэу абыхэм ягъэщIэ-
гъуащ районым и жэмыш пашэ Тамбий 
Лолэ хьэрхуэрэгъу ищIу зэхьэзэхуэм 
къызэрыхуриджар. Муслъимэт зыма-
щIэкIи щIегъуэжакъым икIи къикIуэта-
къым. Апхуэдэ псалъэхэм ар нэхъри 
е рыщ ищIащ.

Муслъимэт здэщыIэ фермэм зы 
илъэсым нэхърэ къыкIэлъыкIуэм нэхъ 
зиужьырт, зэхьэзэхуэм колхозым къы-
щымынэу районым япэ увыпIэр мызэ-
мытIэу щиубыдащ. АбыкIэ фIыщIэ ин 

хуэфащэщ а текIуэныгъэхэм зи лэжьы-
гъэфI хэлъ Къаскъул Муслъимэт. Абы 
зэрихьэ дэтхэнэ зы жэмми шэ кило -
грамм 3500-рэ къыщIишри, къалэн зы-
хуигъэувыжами щIригъэгъуащ.

… Газетым тет указым Муслъимэт и 
нэпсхэм къызэпижыхьауэ еджащ. И 
лэжьэгъухэмрэ и ныбжьэгъухэмрэ къе-
хъуэхъурт, Хэкум къыхуигъэфэща дамы-
гъэ лъапIэм папщIэ. Къаскъулым лэжьы-
гъэм щызыIэригъэхьа ехъулIэныгъэм 
щхьэкIэ «ЩIыхьым и дамыгъэ» орденыр 
къратауэ арат. Ар пщIэшхуэт. Абы мурад 
ищIат езыр здынэса лъагапIэм и ныб-
жьэгъухэри дишыну.

- Иужьым колхозым сригъаджэу Iэщ 
дохутыру сыкъыщIидзыжа щхьэкIэ, нэхъ 
ипэIуэкIэ сэ Муслъимэт куэдрэ сыдэ-
лэжьащ: шкIахъуэуи жэмышуи, фIыуэ 
сы щыгъуазэщ и лэжьыгъам, - жеIэ 
ХьэцIыкIу Мысост. - Муслъимэт хуэдэу 
щыIэр зырызыххэт. Абы и лэжьыгъэм да-
гъуэ хуащIын дэнэ къэна, зыри кIэлъып-
лъыртэкъым. ЯщIэрт цIыхугъэ хэлъу, на-
пэ иIэу зэрылажьэр. Арат Муслъимэт 
пщIэ щIыхуащIыр. 

Псы куэд ежэхащ апхуэдэу Муслъимэт 
лэжьыгъэм ерыщу пэрытурэ, ауэ япэ 
дыдэ зы жэмым хуэзэу шэ килограмм 
4000 къыщыщIишар гуфIэгъэшхуэт абы 
дежкIэ. «Сынохъуэхъу, Муслъимэт! Хэ-
гъахъуэ адэкIи, дыпхуэарэзыщ, Тхьэм 
куэд рэ утхуигъэузыншэ», - тригъэгуш-
хуэрт ар председателым.

Абы щыгъуэ Муслъимэт мыпхуэдэу 
жиIауэ щытащ: «Зэманыр гугъуами, ди 
мурадхэр къыдэхъулIащ. Си гугъэщ абы 
сыкъытемыувыIэну, жэм къэс хуэзэу шэ 
килограмм 4100-м нэзгъэсыну, япэ 
увыпIэр субыдыну». А лъагапIэри къи-
щтауэ щытащ Муслъимэт.

… «Красная Кабарда» колхозым и уна-
фэщI Мэлыхъуэ ФуIэд, республикэм къи-
кIа санаторэ путёвкэ закъуэр IэщIэлъу зэ-
пиплъыхьри егупсысащ: «Хэт зыхуэфа-
щэр»? Хэт дгъэкIуэн? Къаскъул Муслъи-
мэт. Аращ, нэгъуэщI зыгуэркъым: Ленин 
орденыр иIэщ, СССР-м и Совет Нэ-
хъыщхьэм и депутатщ, «КъБАССР-м и 
жэмыш нэхъыфI» цIэ лъапIэр къыфIа-
щащ. Абы ищIыIужкIэ, зэи зыгъэпсэхуа-
кIуэ дгъэкIуакъым, сыкIуэнщи згъэгу-
фIэнщ», - жиIэри, Шамхьун и гъусэу фер-
мэм щIыхьащ.

Ахэр Муслъимэт и деж щынэблагъэм, 
псалъэмакъ зэхихащ: ар жэмхэм епса-
лъэурэ къишырт. Куэд дэмыкIыу абыхэм 
Муслъимэт къабгъэдыхьащ, къепкIэным 
хуэдэу изу шэ зэрыт пэгуныр хуэсакъыпэу 
иIыгъыу.

- Мэ, къэблэжьащ, зыгъэпсэху, - жиIэ-
ри ФуIэд санаторэ путёвкэр хуишиящ 
абы.

- Хьэуэ, хьэуэ, ауэ уи гум къыумыгъэ-
кIыххэ. Абы иужькIэ мазэкIэ схузэфIэу-
вэжынукъым си жэмхэр, ягъэгъужынущ, 
- жиIэри Муслъимэт председателыр ауи 
зытригъэхьатэкъым. - Сэ сыщылажьэм 
деж зызогъэпсэху.

 … Муслъимэт къыщысцIыхур 1967 гъэ-
ращ. Абы щыгъуэ сэ ебгъуанэ классым 
сы щеджэрт. Къуажэм гуфIэгъуэ зэIу-
щIэшхуэ щекIуэкIырт. Абы зи лъэ вакъэ 
изылъхьэ псори къекIуэлIати, увыпIэ 
имыIэу апхуэдэт. КПСС-м и обкомым и 
лэжьакIуэхэу зэIущIэм къэкIуахэм яхэсу 
Президиумым ист СССР-м и Совет Нэ-
хъыщхьэм и депутат, КъБАССР-м и 
жэмыш нэхъыфI Къаскъул Муслъимэт. 
СССР-м и дамыгъэ нэхъ лъапIэ Ленин 
орденыр Муслъимэт зэрыратым и 
указым зэIущIэр езыгъэкIуэкIыр къе джа 
иужькIэ, пэшышхуэм щIэсхэр къэтэдж-
ри, Iэгуауэшхуэ хуаIэтащ а бзылъхугъэ 
 гуащIафIэм. Абы щыгъуэ трибунэм 
 къраша Муслъимэт жиIар ноби сщы-
гъупщэжакъым: «Мы орденыр си за-
къуэкъым къэзылэжьар, фэри фи лэ-
жьыгъэшхуэ хэлъщ абы». 

Дунейм сыт хуэдэ щытыкIэ иIэми, да-
пщэщи кIыфI зыхэту Муслъимэт фер-
мэм кIуэрт, сабий минхэм я узыншагъэр 
зыгъэбатэ ерыскъы IэфIыр иджыри ты-
гъэ яхуищIын щхьэкIэ. Ар куэд и уасэт. 
Пэжщ, абы хуэдэ цIыхухэр лIэщIыгъуэм 
зэщ дунейм къызэрытехьэр. Аращ Къас-
къул Муслъимэт ноби щIащымыгъупщэр, 
куэдрэ ягу къыщIагъэкIыжыр. 

КЪАРДЭН Мухьэмэд. 
Ислъэмей къуажэ. 

сащ, иджыпстуи лей хъуну 
къыс фIэщIыркъым, сыту жы-
пIэмэ цIыхуфIым утепсэ-
лъыхьыным, ар уигу къэбгъэ-
кIыжыным зэман хэха иIэн 
х уейуэ къэслъытэркъым. 
 Лэ жьы гъэмкIэ тегъэщIапIэ 
схуэ хъуар Тыжьей къуажэм 
дэс си адэ Тхьэкъуахъуэ Хьэ-
сэнбийщ.

Си адэр зыхалъхуар адыгэ 
лэжьакIуэ унагъуэт. Къуажэм 
пщIэ зыдыхуащI Тхьэкъуа-
хъуэхэ Милэрэ Хуцинэрэ щIа-
липлI къащIэхъуат: Хьэсэн, 
Музэбир, Хьэсэнбий, Джэб-
рэIил. ПлIыри лэжьакIуэш-
хуэт, уи гуащIэ дэкIа и хъер 
пшхыжын нэхъ лъапIэ зэ-
рыщымыIэр ягуми я псэми 
хэпщауэ къыдэкIуэтеят. Гъэр 
къихьамэ, жэщ-махуэ ямы-
Iэу, ерыщу я лэжьыгъэм 
бгъэдэтт, унагъуэм исхэм ща-
лъагъур зэзэмызэххэт. Сэ 
фIыуэ сыщыгъуазэт си адэм 
КIуэкIуэ Валерэ и цIыхугъэу 
зэрыщытам, абыхэм я хъы-
бар куэд дыщыцIыкIум 
дыщIэдэIуурэ дыкъыдэкIуэ-
теят.

1960 гъэхэм икухэм Тыжьей 
къуажэм щызэхэта «Бгырыс 
лэжьакIуэ» колхозым агро-
ном щIалэщIэ КIуэкIуэ Ва-
лерэ къагъэкIуат. Зи къарурэ 
зигурэ зэтелъ щIалэр занщIэу 
лэжьыгъэм пэрыуващ, ад-
рейхэм къащхьэщыкI гукъы-
дэжрэ ерыщагърэ хэлъу. А 
зэманым колхозым и уна-
фэщIу лажьэрт Валерэ и адэ 
къуэш нэхъыжь КIуэкIуэ Ни-
колай, ноби къуажэдэс нэ-
хъыжьхэм зи цIэр гуапэу 
 къраIуэр. Си адэм зэрыжи-
IэмкIэ, колхозым и лэжьы-
гъэр къэIэтынымкIэ, егъэ-
фIэ кIуэ нымкIэ, уеблэмэ къуа-
жэр Совет Союз къэрал псом 
цIэрыIуэ щыщIынымкIэ я 
 къарурэ я зэфIэкIрэ еблэжа-
къым тIури.

Совет къэралышхуэр, зылI 
и быну, лэжьыгъэр, гуащIэ-
дэкIыр ину игъэлъапIэу, лъа-
гэу иIэту псэурт. Дэнэ щIы-
пIэкIи зэхьэзэхуэшхуэр ще-
кIуэ кIырт. Хэт зыщIыпIи 

 щамыгъэкIа жылэфI къи гъэ-
кIыным хущIэкъурт, хэти 
 гъавэ бэв кърихьэлIэжыным 
щIэхъуэпсырт. Валери и 
 хъуэпсапIэт тхыдэм къыхэ-
нэн Iуэху щхьэпэкIэ и лъэпкъ 
хуэлэжьэну.

«А лъэхъэнэрщ, Валерэ и 
дэIэпыкъуэгъуныгъэкIэщ, си 
шынэхъыжь, Тхьэкъуахъуэ 
Музэбир Совет Союз псом 
нартыху IухыжынымкIэ, щIым 
гъавэ бэв къытехынымкIэ па-
жэ щыхъуар, Лениным и ор-
деныр, ГуащIэдэкI Бэракъ 
Плъы жьым и орденыр къы-
щыхуагъэфэщар, «Псэ емыб-
лэжу зэрылажьэм папщIэ» 
медалыр къыщратар. Агро-
ном щIалэ ахъырзэман КIуэ-
кIуэ Валерэ хузэфIэкIащ абы 
щыгъуэм щылэжьа адыгэ 
 къуажэ цIыкIум и цIэр къэрал 
псом щигъэIун», - игу къегъэ-
кIыж ди адэм, пагагъ хэлъу, 
зи гугъу ищIыж зэманым 
псэкIэ зэрыщыIэм гу лъып-
тэу. - Валерэ и ныбжьым 
 емы  лъытауэ ерыщу, тегуш-
хуэныгъэ ин хэлъу ипэ ма-
хуэхэм къыщыщIэдзауэ лэ-
жьэн иригъэжьащ. Апхуэдиз-
кIэ къимыкIуэту, игурэ и 
щхьэ рэ зэтелъу лажьэрти, 
кол хозым и председатель 
ирехъу, парткомырауэ щре-
ти, зы цIыху губгъуэ лэжьы-
гъэм хигъэпсэлъыхьыртэ-
къым, япэ у вырт: «Уэ къуажэм 
уриунафэщIмэ, къуажэ уна-
фэ щIы, губгъуэ лэжьыгъэр, 
гъавэ къэгъэкIыныр зи пщэ 
дэ лъыр сэращи, абы и уна-
фэр зыщIынури, и жэуапыр 
зы хьыжынури сэращ», - жи-
Iэрти. ЛэжьакIуэжьу къэгъуэ-
гурыкIуа къуажэдэсхэри нэ-
гъуэщI хуейт - махуэри жэщ-
ри я зэхуэдэу губгъуэм итт, 
Валерэ бгъурыту».

А псалъэхэр щыжиIэкIэ, си 
адэм гуапагъэ гуэр игу къы-
зэрыкIыжар и нэгу къощ, по-
гуфIыкIри жеIэ: «АпхуэдизкIэ 
гуащIэрылажьэхэр псэкIэ пэ-
гъунэгъут, гуапэу илъагъур-
ти, лэжьыгъэм дыкъыпэри-
шурэ дыщригъэдзакъэ куэд-
рэ къэхъурт, ар щыгъэтауэ, я 

унэ дишэурэ дигъашхэрт. 
Езыри ди анэм и деж фIэфI 
дыдэу къеблагъэу щытащ. 
1968 гъэм и мэлыжьыхь ма-
зэт. Колхозхэтхэр звено-зве-
нокIэрэ гуэшати, узэхьэзэхуэ-
нумэ, къеблагъэ, жыхуаIэра-
щи, пашэ дымыхъуныр, зы-
гуэр ди япэ идгъэщыныр ди 
щхьэ хуэдмыгъэфащэу, 
жэщ кIи дылажьэу губгъуэм 
дит хъуат. Тракторхэри колхо-
зым къемэщIэкIырти, умы-
гъэлажьэу щыбгъэтыныр 
 уигу къэкIыххэртэкъым. Зы-
зэтхъуэжурэ дылажьэрт. Си 
шы нэхъыжь Музэбир колхоз 
ме ханизаторт. Ар пщэд-
джыжь нэхущ лъандэрэ 
 губгъуэм вэуэ итауэ, пщы-
хьэщ хьэм зыхъуэжын хуейр 
щхьэу сыгъуэ гуэркIэ къы-
дэмы кIауэ, моуэ тракторыр 
игъэ у н кIыфIри къеха къу-
дейуэ, Валерэ губгъуэм къы-
хэ лъэдащ, мэтэцыч зэгуэтым 
тесу. ФIэхъусыр зэфIэкIри, 
Iуэхур зытетыр къищIа нэужь, 
Валерэ щIэупщIащ:

- Дауэ тщIыну, Музэбир, 
жэщ псокIэ дауэ дгъэхьэуле-
ину мы гъущIышыр?

- Уэлэхьэ, Валерэ, згъэхьэу-
леину сигу къэмыкIыххэ, ауэ 
нышэдибэ лъандэрэ сышха-
къым, сыдыхьэжынщ, тIэкIу 
седзэкъэнщи, пысщэжынщ.

- Iэу, пхузэфIэкIын, Музэ-
бир? – щабэу икIи игъэунэхуу 
жиIащ Валерэ.

- Уэлэхьэ, зыхузэфIэдгъэ-
кIыным.

- Музэбир, моуэ къытетIыс-
хьэт, – жиIэри и мэтэцычым 
тригъэтIысхьэщ, къуажэмкIэ 
имыгъазэу ДыгулыбгъуейкIэ 
дригъэзейри, здэкIуэри имы-
щIэу Валерэхэ я унэ ишащ.

Жьэрымэ дахэ къызыщIих 
пщэфIапIэмкIэ Валерэ и анэ 
Зое къыщIэкIащ.

- Ди анэ, моуэ хьэзыр тIэкIу 
щы Iэмэ, дегъэдзакъэт, - же Iэ 
Валерэ. ПIастэ пщтыр 
 къра гъэджылагъащIэмрэ 
плъы жьу гъэжьа дзажэ гъэ-
гъуа IыхьэфI зырызымрэ 
яшх, махъсымэ щIыIэ трегъэ-
фыхьыжри къешэж, къыщри-
гъэтIысхьа дыдэм ишэжри:

- Мис иджы нэхъ улэжьэ-
фынщ, Музэбир, псынщIэ 
Тхьэм пщищI, сэри губгъуэр 
зэ къэсплъыхьынщ, – жиIэри 
къыIужыжауэ щытащ.

Мис апхуэдэ цIыху гуапэт 
КIуэкIуэ Валерэ жыхуаIэр».

НЭЗЭР  Марьянэ,
Дыгулыбгъуей дэт

Цагъуэ Нурий и цIэр 
зезыхьэ курыт еджапIэ №9-м

адыгэбзэмрэ литературэм-
кIэ и егъэджакIуэ.

мащIэрауэ, зы «Рамсар щIыпIэ» 
къыщызэIуахыным. Конвенцэм и 
зэзыгъэуIу советым деж щыIэ 
къэрал зэхуаку бюром и къалэн нэ-
хъыщхьэхэм ящыщ зыщ псы-
псыпцIэхэм ящыщу дунейпсо 
мыхьэнэ зиIэу къалъытэхэм я 
щытыкIэм зэрызахъуэжым кIэ-
лъыплъыныр. 

2021 гъэм и пэщIэдзэм къызэра-
бжамкIэ, ди планетэм «Рамсар 
щIыпIэу»  2414-м  щIигъу щыхагъэу-
нэхукIащ. Абыхэм псори зэхэту 
 гектар мелуан 254-м нэблагъэ 
яубыд. АтIэми, ЩIы Хъурейм псы-
псыпцIэ щIыпIэу къыщахутам, 
псори зэхэту, щIы щхьэфэм и про-
центи 6-м, е нэгъуэщIу  жы тIэмэ, 
гектар мелуан  570-м нэблагъэм 
зыщауб гъуащ. 

Геолог-биологхэм зэрыхуагъэ-
фащэмкIэ, 2025 гъэм яужькIэ, 
ЩIы Хъурейм тесыну цIыхухэм 

ящыщу мелард 1,8-р щыпсэунущ 
псыр хуабжьу къащемэщIэкI къэ-
ралхэм е щIыналъэхэм. Абы 
къыхэкIыуи гурыIуэгъуэщ, псы-
псыпцIэ щIыпIэхэм я мыхьэнэр 
кIуэ пэтми нэхъ ин хъууэрэ зэ-
рекIуэкIынур. 

ПсыпцIэхэр шэдылъэ-фIеялъэу 
нэхъыбэм къалъытэ. АрщхьэкIэ, 
биологхэм зэ рытрагъэчыны хьым-
кIэ, ап хуэдэ Iуэху еплъыкIэр 
пэжым пэIэщIэщ. ЖытIам дэ-
щIыд гъужынщи, «уэрыжь» псори 
гъуэталъэкъым, уеблэмэ, я нэ-
хъыбэр псы къабзэм и зэте-
IыгъапIэщ. IэщIагъэлI хэм къы зэ-
раб жамкIэ, «къы зэрыгуэкI» хы-
жьей хэм ярыт псыр, ику иту, илъэс 
17-м и кIуэцIкIэ зэхъуэкIа хъумэ, 
псыпцIэхэм къызыщыпхивхэр 
илъэ си 5-м къриубыдэу къо щIэ-
рэщIэж. 

КЪУМАХУЭ Аслъэн.

Жыжьэ - гъунэгъу

иубы дынущ. Комплексым 
 хэ тынущ спорт зэмылIэужьы-
гъуэхэмкIэ зэхьэзэхуэхэр ще-
б гъэкIуэкI хъуну залышхуэ, 
гимнастикэмрэ теннисымрэ, 
боксымрэ бэнэкIэхэмрэ зы-
щыхуагъэсэну, дохутырхэм, 
тренерхэм я пэшхэр, абы 
нэмыщI, спортсменхэм зы-
щахуэпэн, зыщызагъэпс кIы-
жын щIыпIэхэр, нэгъуэщI зы-
хуеинухэри. 

Ухуэныгъэшхуэм къыбгъу-
рыту топджэгу губгъуэ, алэ-
рыбгъу IэрыщI иубгъуауэ, 
яухуэнущ. Псори зэхэту метр 
зэб гъузэнатIэ мини 10-м нэб-
лагъэ абы иубыдынущ. 

Спорт ухуэныгъэхэр иджы-
рей IэмэпсымэхэмкIэ, унэ-
лъащIэхэмкIэ, зыхуей-зы-
хуэфI х эмкIэ къызэгъэпэщауэ 
щы ты нущ. Шэч хэлъкъым 
комплексыщIэм къуажэ дэс-
хэр зэрыщыгуфIыкIым - ухуэ-
ныгъэр здынэсам щIэх-щIэ-
хыурэ кIуэхэурэ кIэлъоплъ 
щIа лэгъуалэр, къыщызэIуа-
хынур къахуэмыгъэсу.

БАТОКЪУЭ Албэч. 

щы нэ мыщIауэ, БРИКС-р хьэ-
зырщ захуагъэмрэ мамы-
рыгъэмрэ зи лъабжьэ ду-
нейпсо зэхущытыкIэхэр егъэ-
фIэкIуэнми хэлъхьэныгъэ 
 хуищIыну, - къигъэлъэ гъуащ 
абы.

Мазаем и 1,
махуэку

1829 гъэм Нэгумэ Шорэ 
Налшык къыщызэIуихащ са-
бий нэхъ акъылыфIэхэр щра-
гъэджэну школ.

1929 гъэм Къэбэрдей- 
Балъкъэрым и къэрал хорыр 
къызэрагъэпэщащ.

1929 гъэм къалъхуащ 
 КъБР-м щIыхь зиIэ и артист 
Къардэн Лъостэнбий.

1935 гъэм къалъхуащ ар-
хеолог, шапсыгъ лъахэдж, 
узэ щIакIуэ ТIэш Мадин.

1936 гъэм къалъхуащ 
Адыгэ Республикэм и цIыхубэ 
тхакIуэ Куэшбей Пщымахуэ.

Дунейм и щытыкIэнур
«pogoda.yandex.ru сайтым 
зэритымкIэ, Налшык пшэр 
техьэ-текIыу щыщытынущ. 
Махуэм хуабэр градуси 4 - 6, 
жэщым щIыIэр 1 градус щы-
хъунущ.

Мазаем и 2,
мэрем

Псы-псыпцIэ щIыпIэхэм я 
дунейпсо махуэщ

Урысейм и Дзэ щIыхьым и 
махуэщ

1892 гъэм къалъхуащ хамэ 
къэралыр псэупIэ зыхуэхъуа 
ди лъэпкъэгъухэм ящыщ, 
Кав казыр джыным елэжьа 
про фессор, «Шэрджэсхэр 
къы зытекIар» тхылъыр зи 
 IэдакъэщIэкI Нэмитокъуэ 
Айтэч.

1898 гъэм къалъхуащ 
Фран джым и ЛIыхъужь Хьэ-
гъундокъуэ Елмэсхъан.

1929 гъэм къалъхуащ «Ле-
нин гъуэгу» газетым жэуап 
зыхь и секретару илъэс куэд-
кIэ лэжьа, КъБР-м щэн-
хабзэмкIэ щIыхь зиIэ и 
лэжьакIуэ Джаурджий Iэби-
сал.

1937 гъэм къалъхуащ ком-
позитор, Адыгей къэрал уни-
верситетым гъуазджэхэмкIэ 
и институтым и япэ ректору 
щыта, УФ-мрэ АР-мрэ гъуаз-
джэхэмкIэ щIыхь зиIэ я лэ-
жьакIуэ, Кубаным щIыхь зиIэ 
и егъэджакIуэ, профессор 
КIыкI Хьисэ. 

Дунейм и щытыкIэнур
«pogoda.yandex.ru сайтым 
зэритымкIэ, Налшык пшэр 
те хьэ-текIыу щщытынущ. Ма-
хуэм хуабэр градуси 5 - 8, 
жэщым щIыIэр градус 1 - 0 
щыхъунущ.

Махуэгъэпс
Ди республикэм и щэнхабзэм  хэщIыны-

гъэшхуэ игъуэтащ. И ныбжьыр илъэс 44-м 
иту зэ уэ зэп  сэу дунейм ехыжащ Къэ бэрдей-
Балъкъэрым щIыхь зиIэ и артист, КъБР-м и 
къэрал Му зыкэ театрым и уэрэ джы IакIуэ 
ХьэхъупащIэ Амырхъан Жэб рэIил и къуэр. 

ХьэхъупащIэ Амырхъан 1980 гъэм шы-
щхьэуIум и 14-м къа лъ хуащ. 2004 гъэм абы 
къи у хащ  Кавказ Ищхъэрэм ГъуазджэхэмкIэ 
и къэрал институ тым уэрэд жыIэным щы-
хуагъа сэ и къудамэр. 2003 гъэм ще  гъэжьауэ 
ар щылэжьащ Музыкэ театрым. 

IуэхущIапIэм зэрыIута илъэс 20-м къри-
убыдэу абы игъэ зэщIащ роль куэд. Пса - 
лъэм папщIэ, апхуэдэхэщ Леонкаваллэ Ру-
джерэ и «Паяцы» оперэм хэт Сильвио, Балэ 
Му хьэдинрэ Къардэн Хьэсэнрэ зэдатха «Ма-
динэ» япэ адыгэ опе рэм - Къасым сымэ я 

партиехэр, Балэ Мухьэдин и «Шам хьун и фызышэ» опереттэм - Анзор, 
Рахманинов Сер гей и «Алеко» оперэм - лIыжьым, Молэ Владимир и 
«Къамботрэ Лацэрэ» оперэм - Аслъэныкъуэ пщым, Штраус  Иоганн и 
«Цыганский барон» опереттэм - цыджан лIы жьым я ролхэр, нэ-
гъуэщIхэри.

ХьэхъупащIэ Амырхъан дахащэу жиIэрт адыгэ уэрэ дыжь хэри 
иджырей уэрэдхэри, Iэзэу шыкIэпшынэм еуэрт. Абы хуэсакъыу лъэп-
къым хуихъумэрт икIи адэкIэ игъэкIуатэрт ады гэ литературэм и клас-
сик, IуэрыIуатэдж, цIыхубэ уэрэдгъэIу и адэшхуэм и адэ ХьэхъупащIэ 
Амырхъан Iэсхьэд и къуэм и щIэин лъапIэр. 

2013 гъэм Амырхъан къыфIащат «Къэбэрдей-Балъкъэр Респуб-
ликэм щIыхь зиIэ и артист» цIэ лъапIэр. 

ЦIыхуфIу, зэпIэзэрыту, зи Iуэхум фIы дыдэу хэзыщIыкI IэщIагъэлIу 
щытащ ХьэхъупащIэр, арат ар щIэми жьыми фIыуэ щIалъагъур. И 
 макъ гуакIуэр зыми хэбгъэзэры хьынутэ къым, абы хуэдэу, пэжагъ ин 
хэлъу, лъэпкъ уэрэдыжьхэр зыгъэзэщIэфын къэгъуэтыгъуейщ. Щэн-
хабзэмрэ гъуазджэмрэ зэрахуэлэжьапхъэм и щапхъэ нэ ры лъагъущ 
Амырхъан и гъащIэ псор. 

Зэчиишхуэ зыбгъэдэлъа цIыху телъыджэм, гу пцIанэм, зи дунейр, 
къыгуэхыпIэ имыIэу, макъамэм епхауэ псэуа адыгэлIым и фэеплъыр 
ягъэлъэпIэнущ ар зыцIыхуу, абы пщIэ хуэзыщIу щыта дэтхэнэ зыми. Зи 
макъ лъэщыр къызыхэкIам хуэзыгъэлэжьа, гупгъэдахэу, зыхыхьэм 
 гуфIэгъуэ яхихьэу псэуа ХьэхъупащIэ Амырхъан ЖэбрэIил и къуэр дэ 
зэи тщыгъупщэнкъым.  

КъБР-м ЩэнхабзэмкIэ и министерствэ,
Дунейпсо Адыгэ Хасэ. 

ХьэхъупащIэ Амырхъан
ЖэбрэIил и къуэр

Бахъсэн и псыхъуащхьэхэм

«Россети Северный Кав-
каз» АО-м и пресс-IуэхущIа-
пIэм иджыблагъэ къызэри-
тамкIэ, Къэбэрдей-Балъ-
къэрым и IуэхущIапIэхэм 
электрокъарууэ къагъэсэ-
бэпам пэкIуэ ахъшэр ямы-
турэ зэтрагъэхьэр нэгъабэ 
нэхъыбэж хъуащ. 2024 гъэм 
и пэщIэдзэ махуэхэм ар сом 
мелард 1,9-м нэсащ. ЩIыхуэ 
нэхъыбэу зытелъыр Нал-
шык къалэм и «Водоканал»-
мрэ псы хуабэкIэ цIыху-
хэмрэ IуэхущIапIэхэмрэ 
къы зэзыгъэпэщ IэнатIэм-
рэщ. 

«НАЛШЫК Водоканал» 
МУП-м нобэкIэ щIыхуэу 
 телъщ сом мелуани 156-рэ, 
«Налшык хуабэкIэ къызэзы-
гъэпэщ» МУП-м - сом мелуан 277-рэ. 

2024 гъэм щIышылэм и 1-м ирихьэлIэу электрокъарууэ къагъэсэбэпам 
пэкIуэу дебитор щIыхуэу ятелъыр сом мелард 1,9-рэ мэхъу», - дыкъыщо джэ 
пресс-IуэхущIапIэм къита тхыгъэм. 

 КъызэрыхагъэщымкIэ, ЖКХ-м и IуэхущIапIэхэм щIыхуэ щIызэтрагъэ -
хьэр Iуэхутхьэбзэу къыхуащIэм пэкIуэ ахъшэр и чэзум ятыным зэремы-
лIалIэрщ. Абы къыдэкIуэу, хабзэ хъуауэ, щIыхуэшхуэ зытелъхэм банкроту 
зрагъэтхри, иужькIэ я IуэхущIапIэр и лъабжьэу нэгъуэщI къызэIуахыж. 
АдэкIэ, наIуэу зэрыщытщи, электрокъарууэ ягъэсым пэкIуэр аргуэрыжьу 
ямытурэ, щIыхуэм зэтрихьэн щIедзэ. 

ХЬЭЩЫКЪУЕЙ  Олег. 

ЩIыхуэр дапщэщи пшыныжыгъуейщ

ЛIэщIыгъуэ блэкIам икухэм хуэзэу, Тигр псыежэхым и Iуфэм 
деж археологхэм зы Iуащхьэшхуэ къыщагъуэтыжауэ щытащ. 
КъызэрыщIэкIамкIэ, ар Ассирие жыхуаIэ пасэрей къэралым и 
щыхьэр Ниневие къалэрат, абы и зэманыгъуэр ирихьэлIащ ди 
эрэм ипэкIэ VII лIэщIыгъуэм. 

ПАСЭРЕЙ щэнхабзэхэм я гугъу щIэх-щIэхыурэ щIэтщIым 
щхьэусыгъуэ зыбжанэ иIэщ. Ди лъэпкъым тхылъымпIэм е нобэ зи 
гугъу тщIым ещхьу, ятIэм къыхэIущIыкIауэ щIэныгъэ фэеплъ 
къызэрыщIэмынам акъылыр тыншу пхуегъэзэгъыркъым. Абы 
къыхэкIыу, япэрауэ, апхуэдэ хъугъуэфIыгъуэхэр къызэзынэкIахэм 
ар къазэрехъулIа щIыкIэр тфIэгъэщIэгъуэнщ. Щхьэусыгъуэ 
 етIуанэр икIи нэхъыщхьэр - нобэ ди тхыдэр зэдгъэщIэжыну, зы-
гуэрхэр къэдгъуэтыжыну дыхуейуэ жытIэ пэтми, щхьэгъэпцIэж 
 хуэгъэфэщэныгъэхэр куэд мэхъу, ауэ щыхъукIэ щIэныгъэкIэ 
узэджэфынум дихьэхыр зэрымащIэрщ, зыхэдмыщIыкIыр нэ-
хъыбэжщ. 

«Ашшурбанэпал и библиотекэ», «Куюнджик и тхылъ хъумапIэ» - 
а фIэщыгъэ псори зытеухуар Ниневием и пащтыхьу щыта Аш-
шурбанэпал и цIэм епха щэнхабзэ щIэинырщ. 

ЗэрыгурыIуэгъуэщи, мыбы къыщагъуэтыжа тхылъхэр зэрытхар 
тхылъымпIэтэкъым, атIэ чырбыш гъэжам къыхэIущIыкIа хьэрф-
хэмкIэт. Фи нэгу къыщIэвгъэхьэт, чырбышыр быдэ мыхъу щIыкIэ 
зыгуэр тефтхэу, ар хьэкум щывгъэгъущыжу. Апхуэдэ гуэрщ мы 
«ятIэ пхъэбгъухэр» жыхуаIэу, тхыдэм и щIэныгъэ хъумапIэу 
къыщIэкIар. Зэман кIыхькIэ ахэр къагъуэтыж пэтми, итым зыри 
 къемыджэфу щытащ. Хуэмурэ щIэныгъэлIхэм зрагъэщIащ ятIэ 
пхъэбгъухэм тет, шумерхэм, иужькIэ аккадхэм я бзэр. 

Ашшурбанэпал и библиотекэм апхуэдэ ятIэ пхъэбгъу цIыкIуу          
мин 30-м нэс къыщагъуэтыжащ. «Iэрытххэр мафIэм исыркъым» 
жаIэркъэ? Ниневием къыщыхъуа мафIэсхэми хиубыдат Аш-
шурбанэпал и библиотекэри, ауэ ятIэр мафIэм исыным и пIэкIэ, 
 нэхъ быдэж ищIри, нэхъыфIыжу хъума хъуащ. 

ЗэрыжытIауэ, мы пасэрей ятIэ пхъэбгъу цIыкIухэм тет тхыгъэхэр 
нэхъыбэу зыхуахьыр шумер, аккад бзэхэрщ. Ипэрейхэр хуэмурэ 
текIуэтри, а бзэмкIэ ящIэ псори аккадыбзэкIэ ятхыжащ. Пасэ-
рейхэм пщIэшхуэ хуащIу щытащ нэгъуэщIыбзэкIэ зекIуэ тхы-
гъэхэм, абы и фIыгъэкIэ бзитIымкIи кърахьэлIа щэнхабзэр кIуэда-
къым. 

Нобэ щымыIэж Ассириер япэу къэралыгъуэ архив зэхуэзыхьэ са 
щIыналъэу пхужыIэнущ. Мэкъумэшым, дзэм теухуа тхыгъэхэр, 
 пащтыхьым къищта унафэхэр – а псори щызэхуэхьэсащ Нине -
вием дэта библиотекэм. Тхыдэм теухуа хъыбархэр, медицинэм 
 епха хущхъуэ зэхэлъхьэкIэхэр, уеблэмэ шумерыбзэр къызэрипхы-
ну псалъалъэхэр - а псори къыщежьар Ассирие библиотекэрщ.          
Ауэ цIэ зэрихьэр Куюнджик щIепхар, нобэрей картэмкIэ ар Тыркум 
щыIэ а щIыпIэм зэрыхиубыдэрщ. 

Псо дыдэри мыбы и закъуэ щызэхуахьэса къыщIэкIынкъым. 
Лъэрызехьэу щыта къэралым къизэуа лъэпкъ цIыкIухэм я дежи 
 зыгуэрхэр къызэрыришам шэч хэлъкъым. А псори зи фIыгъэр          
хэт? Тхылъхэр фIыуэ зылъагъуу щыта пащтыхь Ашшурбанэпалщ. 
Пасэрей КъуэкIыпIэм щIэныгъэ куу зыбгъэдэлъу иса пащтыхьхэм 
язщ ар. И адэ Ассаргадон и къуэр къады нэхъыщхьэ ищIыну хуей-
ти, а зэманым цIыхум ищIапхъэу къалъытэ псоми иригъэджащ. 
Арати, щIэныгъэм хуэпабгъэ адэм езым и хъуэпсапIэхэм и къуэр 
тригъэIэбащ. Пащтыхьым и унафэкIэ тхыгъэхэр къизытхыкI «тха-
кIуэхэр» мин бжыгъэкIэ щылажьэрт и сэрейм. Езыр щыпсэуа унэш-
хуэм и етIуанэ къатым щыщ пэш зыбжанэ тхылъ е ятIэ пхъэбгъу 
фIэкIа щIэмылъу щытащ. 

Ассириер лъэрызехьэу зэрыщытар щIэныгъэкIэ зэрыерыщам 
иупхыфынущ. Пасэрей Мысырым нэгъунэ къаубыдауэ щытащ 
абыхэм икIи илъэс 20-кIэ Египетыр Ассирием и унафэм щIэтащ. 
Япэрей картэхэри къыщагъуэтыжар мы щIыпIэращ. Абы я пса-
лъалъэхэм я фIыгъэкIэщ иджырей археологхэм Iэмал зэрагъуэ -
тар ятIэ пхъэбгъухэм ит тхыгъэхэм къеджэну. 

Нобэ цIыхур зыщыгъуазэ щIэныгъэмкIэ зыужьыныгъэкIэ нэхъ 
лъагэу щытар Месопотамие жыхуаIэ, Тиргррэ Ефратрэ я зэхуа -  
кум щыIа щIыналъэхэращ. Пасэрей астрономхэри, хьисэп щIэ-
ныгъэлIхэри, географиемкIэ Iэзэхэри, медицинэ IэщIагъэкIэ ипэ 
ищахэри къыщагъуэтыжыр мыбдежырщ. 

Сыт хуэдэ теплъэ зэрытар а къагъуэтыжа библиотекэм щIэлъа-
хэр? Дауи, апхуэдэ «ятIэ тхылъ» птхыныр Iуэху цIыкIутэкъым икIи 
тынштэкъым. Хэт кIыхьагъкIэ сантиметр 45-м нос, хэт нэхъ инщ е 
нэхъ цIыкIущ. Я нэхъыбэр инагъкIэ дэ блокноткIэ дызэджэ жып-
хъэм итщ. ЯтIэ пхъэбгъур мащIэу ягъэуцIынырт, IуданэкIэ сатыр-
хэр тращIыхьырти, абдежым тратхэу къыщIэкIынт я тхыгъэхэр. 
Хьэзыр хъуа тхылъхэр дыгъэм щагъэгъущыжырт е хьэкум 
 иралъхьэрти ягъэгъурт. 

Иджы зэгъусэу девгъэгупсысыт. Дэнэ адыгэхэм «тхыгъэ», «тхып-
хъэ» псалъэхэр къыздрахар. Хуэбгъэфащэ зэрыхъумкIэ, ар зэп -
хар мы зи гугъу тщIы ятIэ пхъэбгъухэрщ. Абыхэм тращIыхь тхып-
хъэхэр е тхыгъэхэр къызэрежьа мыхьэнэм тету адыгэбзэми 
 къищтащ. Псалъэм и хьэтыркIэ, фащэхэм тращIыхь тхыпхъэхэр 
иджы къытхуимыхыж тхыгъэу, мыхьэнэ пыухыкIа зиIэ псалъэу 
хуэзыгъэфащэ щыIэщ. 

Япэу мы библиотекэр къыщагъуэтар 1841 гъэрщ. Ар апхуэдизкIэ 
хъыбарышхуэти, Франджым щыщ археолог Боттэ Поль-Эмиль и 
Хэкум телеграммэ иригъэхьауэ щытащ Хьэрыпым иригъэхри:           
«Си гугъэмкIэ, пасэрей ухуэныгъэхэр къэзгъуэтащ. Мыр зыхи-
убыдэр Ниневием и зэманыгъуэрщ». Ауэ Боттэ къыIэрыхьар абы и 
зы Iыхьэщ. 1852 гъэм нэхъ цIэрыIуэу щыта археологхэм хабжэ 
Лэйард Генри Ашшурбанэпал и сэрейр зэрыщыту къыщIи-
тIыкIыжри, абы къыщагъуэтауэ щытащ ятIэ тхылъхэр. Къэралы-
гъуэр кIуэдыжыху ар пащтыхьхэм къагъэсэбэпащ. ГъэщIэгъуэн-
ращи, къагъуэтыжа пэтрэ, псори здахь Великобританием ар 
иджыри илъэс щэщIкIэ зыми къыфIэмыIуэхуу щыщагъэлъащ, 
къы зэремыджэфым къыхэкIыу. А псом къитхращи, щIэныгъэр 
 гъуэтыгъуейщ, ауэ кIуэдыжыгъуафIэщ. «Тхэн, тхын» адыгэ пса-
лъэхэм я мыхьэнэр апхуэдэу жыжьэ щыIэбэкIэ, къэтлъыхъуапхъэр 
мащIэкъым. 

ЧЭРИМ  Марианнэ. 

БлэкIа мазэм и 24-м илъэси 
100 ирикъуащ дунейпсо проле-
тариатым и вождь Ленин (Улья-
нов) Владимир дунейм зэре-
хыжрэ. Сыт хуэдэу къалъытэ-
ми, ар дэ дызыщыпсэуа икIи 
дызэрыгушхуэу щыта Совет 
къэрал абрагъуэм и къызэ-
гъэпэщакIуэти, газетхэр а Iуэ-
хум блэкIакъым. Хэбгъэ зыхь-
мэ, тхыгъэшхуэхэр траухуащ! 
ДгъэщIэгъуар зыщ: нэхъапэ -
хэм мы цIыхум и IуэхущIафэхэр 
убалъэм илъу къагъэлъэгъуа-
мэ, иджы нэхъ зэпэшэчауэ, 
фIыри Iейри зэрагъапщэу абы-
хэм зэрыбгъэдыхьарщ. Ар щы-
хьэт техъуащ ди блэкIам и лъа-
пIэныгъэ псори хэутэн щащIу 
щыщыта лъэхъэнэр къимы-
гъэзэжыну зэриухам.

ХЭБГЪЭЗЫХЬМЭ, абы кIэ 
 иритагъэнущ Лениным и хьэдэр 
Мавзолейм къыщIахауэ щIым 
щIалъхьэжын зэрыхуейм е зэ-
рыхуэмейм теухуа псалъэма-
къым (къэралым и гъащIэм и 
дежкIэ абы мыхьэнэ гуэр иIэ хуэ-
дэ!). Ар пIалъэ кIыхькIэ ягъэувы-
Iауэ къыщIэкIынущ.

СССР-м и къызэгъэпэщакIуэм 
и гугъу щащIкIэ фIэкIыпIэ имы -
Iэу къыдрагъэжей абы и унафэм 
щIэту ирагъэкIуэкIа Октябрь со-
циалист революцэ Иным, абы 
иужькIэ къэхъея Граждан зауэм 
цIыху куэд дыдэ зэрыхэкIуэдар, 
къэралыр лIэн-къэнэн щытыкIэм 
иригъэувауэ зэрыщытар. ЩIэуэ 
къэунэхуа тхыдэджхэм ахэр 
 къэ зыгъэхъуа щхьэусыгъуэхэм 
блэкI мэ нэхъ къащтэ. Абы щы-
гъуэми, ахэр плъагъун щхьэкIэ 
еджагъэшхуэ хэIэтыкIауи ущы-
тын хуейкъым, къызэрыгуэкIщи. 
ЖыпIэну ирикъунщ пащтыхь 
Iуэху зехьэкIэм и зэранкIэ Уры-
сейр европей къэралхэм сыт и 
лъэныкъуэкIи къакIэрыхуауэ зэ-
ры щытар. Ар зэманым зэремы-
зэгъыжрэ куэд щIат. Адрейхэр 
буржуазие демократием и гъуэ-
гум теуват монархием и властыр 
хэпщIыкIыу ягъэмащIэри.

Николай ЕтIуанэр къытекIыр-
тэкъым езыр къызыхэкIа Рома-
новхэ тахътэм зэритIысхьэрэ зы-
тета хабзэхэм (зэхъуэкIыныгъэ 
гуэрхэм я гугъу тщIынкъым). ЛIэ-
щIыгъуэкIэрэ зытрихьат цIыху -
хэм яку дэлъ зэщхьэщыкIыны-
гъэр, абы къыхэкIыу зэпымыууэ 
зэщIэплъэрт мыарэзыныгъэр. 
«Зы лIыр джэдыгуибгъурэ лIи-
бгъур джэдыгуншэу» хабзэм 
егъэщIылIа мызахуагъэ псори 
къыдэкIуейрт. Абыхэм я Iэужьт 
мэкъумэшыщIэ восстанэхэри, 
декабристхэм зэрызыкъаIэтари, 
пащтыхь властым и бийуэ къэу-
нэхуа зэщIэхъееныгъэхэри. 

ЩытыкIэм зэхъуэкIыныгъэ 
халъ хьэну зыхузэфIэкIар Ленин 
Владимиррэ абы и блыгущIэт-
хэмрэщ. Ар гува-щIэхами къэ-
хъуну Iуэхут, гугъуехь инхэри, 
нэщIэбжьэ хьэлъэхэри пыщIауэ 
зэрыщытынуми шэч хэлъкъым. 
Абы къегъэлъагъуэ а цIыхур 
акъы лыфIэ дыдэу икIи мышы -
нэу зэрыщытар.

Урысейм иубыда лъэпкъхэр 
 дакъузэу зэрыщытар-щэ? Ле-
нинщ псори хуитыныгъэкIэ зэ-
хуэдэным теухуа лъэпкъ полити-
кэр езыхьэжьар. Абы къыдэкIуэу 
псоми зэхуэдэ хуитыныгъэ яIэн 
хуейт щIэныгъэм лъэIэсын и лъэ-
ныкъуэкIэ. А псоми нэхъ япэ итыр 
псэукIэкIэ, къызыхэкIакIэ яку дэ-

Къэбэрдей-Балъкъэр Респуб-
ликэм гулъытэ хэха щыхуащI 
цIыхухэр псэупIэкIэ къызэ-
гъэпэщыным, кхъахэ хъуахэм 
щIэсхэр унэ тэмэм гъэIэпхъуэ-
ным. 

ПРАВИТЕЛЬСТВЭМ япэ ире -
гъэщ ухуэныгъэ IэнатIэр жыпIэ- 
мэ, ущыуэнукъым. 2023 гъэм а 
Iуэхум трагъэкIуэдащ сом мелард 
39-рэ, ар 2022 гъэм ебгъапщэмэ, 
проценти 105-рэ мэхъу. Унэу метр 
зэбгъузэнатIэ мин 559-рэ яухуащ 
блэкIа илъэсым, ар ипэ ита гъэм 
елъытауэ проценти 107-рэ мэхъу. 

Инвестицэу республикэ мылъ-
кум къыхалъхьар проценти 102-м 
щIигъуащ, ахъшэкIэ къэббжмэ, 
сом мелард 63-рэ мэхъу. Эконо-
микэ и лъэныкъуэкIэ уеплъмэ, 
ахъшэу къыхалъхьам и нэхъыбэр 
зыхуаутIыпщар ухуэныгъэмрэ 
 мэкъумэш IэнатIэмрэщ.

Ухуэныгъэхэм щыщу щхьэхуэу 
утепсэлъыхь хъунущ автомобиль 

гъуэгу километр 90 зыхуей зэры-
хуагъэзэжам, гъуэгум шынагъуэ 
къыщымыхъун щхьэкIэ, ещIап-
хъэхэр зэфIагъэкIащ, гъуэгуб-
гъухэр ягъэбыдащ, лъэс зэп ры-
кIыпIэхэр, хабзэм къызэригъэу-
вым тету, ягъэпсащ, щIыналъэ, 
щIыпIэ гъуэгу километр 80-м 
 щIигъур ягъэнэхуащ, апхуэдэуи 
 гъуэгу километр 38,5-рэ щIыпIэ -
хэм щы зэрагъэзэхуэжащ. 

Лъэпкъ проектхэм я фIыгъэкIэ, 
2023 гъэм щIэуэ ящIащ, зэра-
гъэзэхуэжащ, къызэрагъэпэщы-
жащ IуэхущIапIэ 80-м щIигъу, абы 
хохьэ курыт еджапIэ 16-р, спорт 
пэш 13-р, республикэ онкодис-
пансерыр, узыншагъэр щрагъэ-
фIакIуэ IуэхущIапIи 8-р, щэнхаб-
зэмкIэ уни 7-р, спорт комплексыр, 
псыхъумапIэ, зэхуэхьэсыпIэ 16-р, 
гъуэгущIэу 33-р. А псом къищы-
нэмыщIауэ, жылагъуэ зэхуэсыпIэу, 
пщIантIэу 157-рэ къагъэщIэ рэ-
щIащ. 

ШЫПШ  Даянэ. 

Кавказ.РФ зэгухьэныгъэм зэры-
зыхуигъэувыжамкIэ, Iуащхьэма-
хуэ дыгъапIэмкIэ гъэза и джабэ 
нэкIухэм ящыщ зым 2024 гъэм 
 щаухуэнущ бгыжь уардэм дэкIы - 
ну зезыпщытхэр къыщызэтеувыIэ 
 хъуну «Альпгородок» тэхъуанэ-
щIэр. 

ЕГЪЭЗЫПIЭМ и зы Iыхьэ «Горо-
док» хьэщIэщыр шыщхьэуIуэм хьэ-
зыр хъунущ. Ар метр 3900-рэ зи 
 лъагагъ щIыпIэм тетынущ, нэху 
укъы зэрыщекIынум хуэщIауи щыты-
нущ. Апхуэдэу щыжаIащ КъБР-м и 
Iэтащхьэ КIуэкIуэ Казбек зыхэта зэIу-
щIэу Урысей Федерацэм экономикэ 
зыу жьыныгъэмкIэ и министр Ре 
 шетников Максим Iуащхьэмахуэ 
 лъапэ щригъэкIуэкIам. Къызэхуэса-
хэм абы кIэ хъыбар яригъэщIащ Кав-
каз.РФ зэгухьэныгъэм и унафэщI 
Юмшанов Андрей, гъэм и зэман 
 псоми лажьэ «Iуащхьэмахуэ» зы-
гъэп сэху пIэм и зыужьыкIэм и гугъу 
щищIым.

Iуащхьэмахуэ лъапэ зыщызыужь 
курортым УФ-м и Правительствэм 
къыхуищI гулъытэм хэхъуэ зэпытщ. 
АтIэми, Бахъсэн и псыхъуащхьэхэм 
зыщызыгъэпсэхуну къакIуэхэм я 
бжы гъэр кIуэ пэтми нэхъыбэ зэры-
хъури нэрылъагъущ. 

«Апхуэдэу, гъэ блэкIам бгыжь уар-
дэм и Iэхэлъахэм туристу щыIам я 
бжыгъэм процент 27-кIэ хэхъуащ 
(цIыху мин 730-рэ), абы ипэ ита 
илъэсым елъытауэ. ИлъэсыщIэ ма-
хуэхэр къэтщтэнщи, мыбдеж зы-
щагъэпсэхуащ цIыху мин 43-м нэб-
лагъэм. Ар нэгъабэрейм едгъап-
щэмэ, Iыхьэ щанэкIэ нэхъыбэщ. 
Бжыгъэр мымащIэми, мы щIыпIэм 
туристхэр къешэлIэнымкIэ хузэфIэ-
кIынум ар ауэ жыжьэуи нэблагъэр-
къым. АтIэми, «Iуащхьэмахуэ» зы-
гъэпсэхупIэр ди къэралым щынэхъ 
инхэм икIи щынэхъ цIэрыIуэ дыдэ -
хэм ящыщщ. И зыужьыкIэм тет-
щIыхьмэ, Iуащхьэмахуэ лъапэ нэхъ-
ри зыщызыубгъуну курортым 2026 
гъэм ирихьэлIэу цIыху мелуаным 
нэблагъэ къекIуэлIэф хъунущ. Абы 
дынэсмэ, шэч къытетхьэркъым, ду-

ней псом щыцIэрыIуэ курортхэм 
 Iуащхьэмахуэ лъапи хабжэ зэры-
хъунум…», - щыжиIащ а зэIущIэм 
 Решетников Максим. 

Юмшанов Андрей къызэхуэсахэр 
щыгъуазэ ищIащ мы зэманым Iуащ-
хьэмахуэ и джабэ нэкIухэм лэ-
жьыгъэшхуэ зэрыщекIуэкIым. Ап -
хуэ дэу, метр 3500-рэ зи лъагагъ 
щIыпIэр зи щIэдзапIэ лыжэ къе-
жэхыпIэхэр, иджырей мардэхэм нэ-
хъри хуэкIуэу, къагъэщIэрэщIэж. 

2023 - 2024 гъэхэм я щIымахуэ 
 лъэхъэнэм хуагъэхьэзыра «лъагъуэ-
хэм» я кIыхьагъыр километр 23-м 
 нахусащ, километр 17-м и пIэкIэ. 
Абыхэм я щIэдзапIэм туристхэр нэ-
зышэсыну яухуа кIапсэ гъуэгущIэ-
хэри (тIур) зэрырагъэжьэнум хуэ-
хьэзырщ. 

Зыхуагъэувыжа мардэм тетмэ, 
2026 гъэм ирихьэлIэу лыжэ къе-
жэхыпIэхэм я кIыхьагъыр, псори зэ-
хэту, километр 35-м щIигъунущ. Абы-
хэм ящхьэкIэ щызэтратхъуэ щIы сэ-
тейхэм (хуей цIыкIухэм) цIыхухэр 
дэзышыфыну яухуэ кIэрыщIапIэ-
щIэри (4-р) а зэманым хьэзыр хъу-
нущ. 

«Иджыри зы Iуэхушхуэ къытпэ-
щылъщ. Ар - хьэщIэхэр къанэ щы-
мыIэу зыщIэдгъэзэгъэн хьэщIэщ-
хэмкIэ зыкъызэдгъэпэщынырщ. Абы 
теухуауэ къыхэгъэщыпхъэщ «11-м я 
хэщIапIэ» зыфIащу совет лъэхъэнэ 
лъандэрэ метр 4100-рэ зи лъагагъ 
щIыпIэм тращIыхьауэ щыта тэхъуа-
нэжьыр къэгъэщIэрэщIэжыным 
ехьэ лIа лэжьыгъэхэм мы зэманми 
зэрыпытщэр», - къыхигъэщащ Юм-
шанов Андрей.

ЗэрытщIэщи, илъэс ипэкIэ, ку-
рортым и лъабжьэкIэ щыIэ станцым 
деж (Азау хуейм и Iэхэлъахэм) зы-
щызыубгъуауэ щыта бэзэр цIыкIур 
Iуахри, абы тесахэр адэкIэ нэхъ 
пыIудзауэ щызэрагъэпэща павиль о-
ныщIэу 48-м щIагъэзэгъащ. Абы и 
гъунэгъуу щаухуа концерт гъэлъэ-
гъуапIэри сабийхэми балигъхэми 
 нэгузегъэужьыпIэ гъэщIэгъуэн, къа-
хуеблагъэ артистхэм я фIыгъэкIэ, 
зэрахуэхъуари нэрылъагъущ. 

БЭРАУ  Бышэ. 

лъа мызахуагъэр зэрагъэкIуэды-
жарщ. Абыхэм апхуэдизу куэд 
тражыIыхьащи, хэбгъэзыхьмэ, 
утепсэлъыхьыну щIэщыгъуэж-
къым. Къыхэдгъэщын къудейщ: 
Лениным и цIэр ящыгъупщэ-
нукъым. Ар ди тхыдэщ, ди 
блэкIащ.

Иджы зыгуэрхэм яхуемы-
гъэхыу я бгъэм телъ Мавзолейм-
кIэ дгъэзэжынщ. Мылъкушхуэ 
бгъэдэмылъами, зыхуей зыгъуэ-
та лIакъуэлIэш унагъуэм къы хэ-
кIами, зи гугъу тщIы цIыхур егъэ-
леяуэ къызэрыгуэкIт. Урысей 
правительствэм и унафэщI хъуа 
иужь абы 1918 гъэм и пэщIэдзэм 
езым улахуэу зыхуигъэувыжат 
хьэлъэзехьэм и мазэ хьэкъыр. 
Абы и закъуэкъым: езы Лени -
ным и унейуэ зэи псэупIэ иIа-
къым! Къищтэ фэтэрхэр зэри-
хъуэ кIыу тедзэщ-тедзэщу къикIу-
хьащ. Москва къэIэпхъуа иужь, 
адрей большевик унафэщIхэми 
хуэдэу, япэщIыкIэ хьэщIэщым 
щIэ сащ, иужькIэ Кремлым щып-
сэуащ. И гъащIэ псор революцэ 
бэнэныгъэм триухуати, ар хунэ-
сакъым ахъшэ дидзыхыну. ЛIэн 
гъунэгъу хъуа иужь уэсят къи-
щIыжауэ щытащ Петроград и 
Волковскэ кхъэм щIэлъ и анэм 
бгъуралъхьэжыну. АрдыдэмкIэ 
лъэIуат и щхьэгъусэ Крупская 
Надежда: «Володя зэи хуея -
къым, лIа нэужь, егъэлеяуэ 
ягъэлъэпIэну, абы Iуэху хэIэты-
кIахэр иращIэкIыну. Ар зыщIэ-
хъуэпсар и анэм и кхъащхьэм 
бгъуралъхьэнырщ. Ар къыхуэф-
щIэ!»

АрщхьэкIэ абы нэгъуэщIу егуп-
сысырт адрейхэр. Дэфтэрхэр 
щыхьэт тохъуэ Ленин Владимир и 
фэеплъыр мыкIуэдыжын щIы-
ным (апхуэдэущ ар нэхъапэм 
зэрыттхыу щытар) и Iуэхур къы-
зэрекIуэкIам. Абы и узыншагъэр 
аргуэру къызэIыхьа иужь ар япэу 
къаIэтауэ щытащ 1923 гъэм и 
бжьыхьэм. Сталин Иосиф Полит-
бюром и зэIущIэм щыжиIащ 
 вождым и хьэдэр щIамылъхьэу 
къытщIэхъуэ щIэблэхэми хуа-
хъумэну. Ар ямыдэу ткIийуэ къэу-
ващ Бухариныр, Зиновьевыр, 
Троцкий сымэ. Абыхэм хьэдэр 
пхъумэныр диныщIэ къебгъэ-
жьэным ирагъапщэрт. Сталиныр 
икIуэтын хуей хъуащ: абы и влас-
тыр иджыри быдэ хъуатэкъым, 
бжыгъэкIэ къефIэкIхэм япэувын 
хуэдэу. Лениныр лIэхукIи а Iуэхур 
къиIэтыжакъым.

Вождыр дунейм ехыжри, етIуа-
нэ махуэм профессор Абрико -
сов Алексей зи пашэ дохутыр 
гупым абы и хьэдэр махуэ зыб-

жанэкIэ зэмыкIуэкIын ящIащ - 
цIыхухэр къыIуплъэжыхукIэ. 
ЩIы шылэм и 27-м щIалъхьэну 
траухуащ. А зэманым ирихьэлIэу 
Утыку Плъыжьым и бгъум пхъэм 
къыхэщIыкIа Мавзолей щаухуат. 
Абы и щIагъырт зыщIалъхьэн 
 хуейр. Зэрыбелджылыщи, Мав-
золейр япэщIыкIэ кхъэлъэгъунэу 
щытащ. Махуищым къриубыдэу 
цIыху мелуаным щIигъу лIам 
 Iуплъэжащ. ЩIыIэр градус 30-м 
щIигъу пэтми, цIыху минхэр 
зэхэтт, чэзур къащылъысынум 
пэп лъэу. Апхуэдэу щыхъум, хьэ-
дэр Мавзолейм щIалъхьэри, ар 
зэхуамыщIыну мурад ящIащ 
 къакIуэхэр зэпыуху. Ауэ кIэ иIэтэ-
къыми, махуищ къэс ягъэIэп-
хъуэу хуежьащ, гъатхэпэр къэ-
сыху. ИтIанэ къагурыIуащ, хуа -
бэр къызэрыкIуэм и зэранкIэ, 
афIэкIа зэрахуэмыхъумэжыфы-
нур.

ПIалъэ кIыхь дыдэкIэ хьэдэр 
зэрахъумэну Iэмал къагупсысы-
ну къыхэзылъхьар Сталин Ио-
сифрэ къэрал щIыб сатумкIэ 
цIыхубэ комиссар Красин Лео-
нидрэщ. Iэзэгъуазэхэм дахьэхыр-
ти, иужьрейм къыфIэщIырт зэ-
ман дэкIмэ, хьэдэр къигъэп-
сэужыфыну. Дин щIэныгъэ зыб-
гъэдэлъ Сталиным къилъытэрт 
хьэдэр ягъэува хабзэхэм утекI 
зэрымыхъунур цIыху мелуанхэм 
япхрызыгъэкI дамыгъэу къэб-
гъэсэбэп хъуну.

Зыхуеину Iэмэпсымэхэмрэ 
 хущхъуэхэмрэ ГерманиемкIэ 
 кърашри, профессор Абрико-
совыр зи пашэ дохутыр гупыр 
Iуэхум яужь ихьащ. АрщхьэкIэ 
пIалъэ кIыхькIэ яхуэмыхъумэ-
фын кIэ шынэрт. Мыбдеж къы-
щыкъуэкIащ биохимик Збарский 
Борисрэ паталогоанатом Воро-
бьёв Владимиррэ. Абыхэм 1924 
гъэм и гъатхэпэм и кIэм щIадзащ 
хьэдэр бальзамкIэ псыхьыным 
ехьэлIа лэжьыгъэхэм.

1924 гъэм бадзэуэгъуэм и 26-м 
совет цIыхухэм жраIащ Лениныр 
сыт щыгъуи зэрагъусэнур, а 
илъэс дыдэм шыщхьэуIум и 1-м 
Мавзолейм и бжэхэр къызэIуа-
хащ.

СССР-р лъэлъэжа иужь влас-
тыщIэхэм Мавзолейр зэхуащIы-
жакъым, ауэ ар Iыгъыным тра-
гъэкIуадэр зыкъомкIэ ягъэмэ-
щIащ. Иджы, ипэкIэ къызэрыхэд-
гъэщащи, вожду щытам и хьэдэр 
щIым щIалъхьэным теухуа пса-
лъэмакъхэр ужьыхыжащ. Лени-
ныр, зэрыжаIэщи, дяпэкIи къыт-
хэтыну къыщIэкIынущ.

ШАЛ  Мухьэмэд.

Перс  усыгъэм  къыхэлыдыкIа
«Ныбжьышхуэ ирикъуахэм» я мыгъэрей сатырыр иджырей Ираным, 

пасэрей картэхэм Хорасан цIэмкIэ ита къалэм къыщрегъажьэ. Аращ 
 къы щыхъуар персыбзэм и усыгъэм зи цIэр нэхъ ину къыхэлыдыкIхэм яз 
усакIуэ Джами Абдурэхьмэн. УсакIуэ Iэзэр 1414 гъэм (илъэс 610-рэ ипэкIэ) 
Т орбете-Джам къалэ цIыкIум, таджик унагъуэм дунейм къыщытехьауэ щы-
тащ. 

ГЕРАТ, Самарканд къалэхэм щIэныгъэ щызригъэгъуэта нэужь, Джами Аб-
дурэхьмэн Iэбу Саид жыхуаIэ тепщэм и сэрейм лэжьэн щыщIидзэри, и ипэрей усэ 
тхылъхэри зыхуигъэфэщар и унафэщIырщ. Усыгъэм и хъугъуэфIыгъуэу къалъытэ 
къащидэхэр, газелхэр, рубаихэр – сыт хуэдэ усэбзэми хуэшэрыуэу щытащ Джами. 
Езыми усэ зэхэлъхьэкIэ хабзэхэм ятеухуауи лэжьыгъэ куэд иIэщ. 

УсакIуэм и пщIэм иджыри псэууэ зиубгъури, Уэсмэн къэралыгъуэми нэсат. 
 Пащтыхьхэм усыгъэм пщIэшхуэ хуащIу зэрыщытар къыхощыж Джами епха 
 хъыбарым. Тырку сулътIан Фатихь Мэхьмэд и сэрейм усакIуэхэр щызэхуэсауэ зы-
гуэр щхьэкIэ зэдауэхэрти, языхэзым къыхилъхьащ я упщIэр Джами хурагъэхьу, и 
еплъыкIэр къащIэну. Арати, Джами абыхэм папщIэ тхыгъэ кIыхь, псори щы-
зэпкърыхауэ, итхри, къахуригъэхьыжауэ щытащ. «Юсуфрэ Зулейхэрэ», «Лейлэрэ 
Мэджнунрэ», «Сэлэмэнрэ Абсалрэ»... Куэд мэхъу Джами зэрыцIэрыIуэ тхыгъэ 
 нэхъ инхэри. ЦIыхубэм гукIэ ящIэу яIурылъщ абы и усэ кIэщIхэу жылэм щилъагъу 
Iуэху зэхуэмыхъухэм ятриусыхьахэр. Адыгэбзэм къидгъэзэгъа зыбжанэри 
апхуэдэхэм я щапхъэщ.

*   *   *
Еплъыт, ди Тхьэ, мы си къалэр
Къызыхуэнэжа иныжьхэм!
Зэбииныр яфIэлIыгъэу,
Тезэгъэжкъым дунеишхуэм. 
Псалъэм папщIэ, къады пашэм
Къриджауэ щызэхуэскIэ, 
ЗылI абыхэм яхэгъуатэт
ЖьантIэм кIуэным щIэмыхъуэпсу. 
ЩIы Iэбжьыб зэраIэщIэкIыу,
Щхьэж и къамэр кърепхъуэт,
Я бзэгу кIыхьхэр ягъэдалъэу,
Псалъэ дыджкIэ зэроIуэт. 

*   *   *
Сыхуейкъым сэ псалъэ кунэфкIэ
Анэдэлъхубзэр згъэпудыну.
Шынэкъэрабгъэри пцIыупсри
Сэ згъэгушхуауэ зэхэпхынкъым.
Ущие пщIэншэкIэ къалэмым
И пэр Iубгуэныр зэщхьыр пщIэрэ?
Налкъутналмэс Iэбжьыбыр къапщтэу,
Куэншыб идзыпIэм щипкIутынырщ.
КъысфIэмыIуэхуIауэ, къэзжыхьу
ЗгъэкIуащ си гъащIэм и IыхьэфI,
А махуэхэм сакIэлъыIэбэу,

Сымыпсэуащэрэт, сылIэху!
Ныбжьыр кIуэтэхукIэщ тхэн Iэзагъым
Щэхуу ихъумэр наIуэ щыхъур, 
Си гур зэрыгъым бзагуэ сищIу,
Си нэкIум нэпсхэр къолъэлъэх.
Къафрэ Къафрэ я зэхуакум
Щизщ икъухьауэ псалъэ губгъуэ, 
ИтIани, макъ зэгъэзэхуэным
Къысхуохуэ си лъэр щыщIигъэху.
Жьгъырухэр, жьгъыжьгъхэр, зэщIэжьыуэр
Iуэху цIыкIукъым Iэзэу къыхэпхыныр - 
Жьыбгъэр Iэ пцIанэм хуэубыдыну?
ПлъэкIмэ, къамылыр башу гъэж!
Арати, схуэмышэчыжыххэу, 
ЖызоIэ мыхэр си тхэныгум:
«Си фэр тыбох уэ жэщи махуи,
Бзэм хуэлIыщIэныр икъукIэ гугъущ.
Зэхэслъхьа тIэкIум сетхъунщIауэу,
СатырзэIущэу сохь си гъащIэр.
ДяпэкIэ щыму сыпсэунущ,
УэрэдкIэ укъысщымыгугъ!»
«Хьэуэ, Джами! - къоIу и жэуапыр, - 
Щэху лъапIэхэм уемылъэпауэ!
Уэ зырщ а фIыгъуэм и хъумакIуэр,
Сэ згуэш къудейщ ар, уэ уотхыф!»

КЪУДЕЙ  Iэминэ.

Ухуэныгъэ IэнатIэр
иужь къинэркъым

 чэзу зэIущIэхэр щекIуэ-
кIащ зыгъэпсэхугъуэ ма-
хуэхэм. Абы къыщыхъуа 
гъэ щIэгъуэнхэм да къы-

часть»-м къы хи гъэ щIащ. 
Бахъсэндэсхэрщ но бэкIэ зи 
гъуэр нэхъ быдэу зыхъумэр 
- джэгугъуиб гъум топихщ 
хьэрхуэрэгъухэм къы худа-
гъэкIар.

 гъуэгум тетынымкIэ ГИБДД-м иригъэкIуэкI 
зэIущIэхэм я зи чэзу щызэхэтащ Налшык 
къалэм дэт «Къэбэрдей-Балъкъэр гумани-
тар-техникэ колледжым». 

АР ирагъэкIуэкIащ Госавтоинспекцэм, зи 
ныбжьыр балигъыпIэм нэмысахэм я Iуэху-
хэмкIэ инспекторхэмрэ Налшык къалэм и 
УМВД-м и Жылагъуэ советым хэт Фырэ Ан-
фисэрэ.  

Госавтоинстпекцэм и лэжьакIуэхэр теп-
сэлъыхьащ лъэсырыкIуэхэр гъуэгум зэрытет 
хабзэхэм, абыхэм я къалэнхэмрэ ямыщIап-
хъэхэмрэ. Зэпкърахащ лъэсырыкIуэхэм яIэ-
щIэкI щыуагъэ къызэрыгуэкIхэр икIи гулъытэ 
хэха хуащIащ балигъыпIэ имыувахэм ма-
шинэ зэрахуэну зэрыхуимытым, абы къри-
кIуэнкIэ хъуну гузэвэгъуэхэм. 

Хабзэхъумэхэм студентхэм ягу къагъэкIы-
жащ руль удэтIысхьэн ипэ машинэ зэрызэра-
хуэм хуеджэн зэрыхуейр, автошколыр къы-
зэраухамкIэ щыхьэт тхылъ зэраIапхъэр. 

- Машинэр хуит къыфхуэзыщI адэ-анэхэм 
къагурыIуэн хуейщ фи гъащIэмрэ, зэран 
фызыхуэхъункIэ хъуну, гъуэгум тет адрей 
цIыхухэм я гъащIэмкIэ жэуап зэрахьыр. Фи 
ныбжь нэмысауэ, машинэ зехуэным фы-
зэрыхуеджамкIэ щыхьэт тхылъ фимыIэу 
 руль фыдэтIысхьэну фымыпIащIэ. Зыгуэр 
къэхъумэ, административнэ тезырыр, дауи, 
тыжыгъуафIэщ, ауэ узыншагъэмрэ гъа-
щIэмрэ ахъшэкIэ зыми къыхуэщэхуакъым! – 
захуигъэзащ ныбжьыщIэхэм Фырэ Анфисэ. 

ЗэIущIэм кърихьэлIа студентхэм я упщIэхэм 
жэуап пыухыкIахэр иратащ хабзэхъумэхэм. 

Госавтоинспекцэм и 
хъыбарегъащIэ IэнатIэ.

Дэтхэнэ зыри егупсысауэ 
къыщIэкIынщ мы Iуэхум: 
адрей мазэхэр махуэ 30 е 
31-рэ щыхъукIэ, мазаер 
щхьэ махуэ 28-рэ е 29-рэ 
фIэкIа мыхъурэ? Сыт ар а 
мазэм къыщIылъысар? 
Хьэ мэрэ, илъэсиплI къэ-
сыху щхьэ мазаем зы махуэ 
къыщIа гъурэ? А упщIэхэм я 
жэуа пыр къыщожьэ зэман 
жы жьэм…

ПАСЭРЕЙ цIыхум зэманыр 
зэрыпибжыкIыу щытар жэщ-
махуэкIэщ. ИужькIэ ар егуп-
сысащ зэманыр нэхъ кIыхьы-
жу къыубж зэрыхъум: щIы-
махуэм гъатхэкIэ, гъатхэм 
гъэмахуэ хуабэкIэ, гъэма-
хуэм бжьыхьэкIэ зихъуэжрэ, 
бжьыхьэр икIмэ, щIымахуэм 
къызэригъэзэжым. Апхуэдэу 
къэунэхуащ иджыри зы мар-
дэ – илъэсыр. Жэщ-махуэм-
рэ илъэсымрэ зэманышхуэ я 
зэхуаку дэлът, гъащIэм и 
кIуэкIэр кърибгъэлъэгъуэ-
нуи, а тIум я зэхуакур иджыри 
пIалъэ-пIалъэкIэ зэпыудын 
хуейуэ къилъытэри, пасэ-
рейм къигупсысащ гъэр гъа-
тхэу, гъэмахуэу, бжьыхьэу, 
щIымахуэу зэпиудыжыну.

ЦIыхум нэхъыбэ къыгу-
рыIуэ хъуа нэужь, мазэм 
кIэлъыплъкIэрэ, ар жэщ-ма-
хуэм бжыгъэ пыухыкIакIэ хэ-
хъуэу, аргуэру мазэщIэ къы-
къуэкIыу гу лъитащ. Абде-
жым зэманыр мазэкIэ къы-
убж зэрыхъур къагурыIуащ.

Апхуэдэу, пасэрей Алы-
джымрэ Урымымрэ къы-
зэдащтащ мазипщIу зэхэлъ 

«Кавказ.РФ» акционер зэгухьэны-
гъэм и пресс-IуэхущIапIэм иджыбла-
гъэ къызэритамкIэ, щIышылэм и 25 – 
29-хэм Iуащхьэмахуэ лъапэм щекIуэ-
кIащ Урысейм лыжэ-альпинизмэмкIэ 
и чемпионат. Абы кърихьэлIащ а спорт 
лIэужьыгъуэмкIэ къэралым щынэхъ 
лъэщхэм ящыщу цIыху 60. 

ЗЭХЬЭЗЭХУЭМ и япэ махуэм спорт-  
с менхэм къапэщылъащ лыжэкIэ Iуащ-
хьэ махуэ дэкIыну. «Поляна Азау» стан-
цым къыщыщIадзэри (метр 2350-рэ), 
«Кругозор» станцым нэс дэкIащ (метр 
3000). ЕтIуанэ махуэм ирагъэкIуэкIащ 
щхьэзакъуэ зэпеуэхэр икIи абыхэт хэта-
хэр адэкIэ дэкIащ «Мир» станцым нэ-
сыху (метр 3500-рэ).

Урысейм АльпинизмэмкIэ и федера-
цэм зэрыщыжаIамкIэ, зэхьэзэхуэм хэта-
хэр лыжэкIэ бгым зэрыдэкIуея-къызэ ре-
хыжам нэмыщI, абыхэм лыжэхэр зы-
щIа хыурэ гъуэгуанэм щыщ Iыхьэр  лъэсу 
зэпачащ, иужькIэ теувэжурэ па  щэ жащ. 

ЛыжэкIэ бгым дэкIуеинымкIи, щхьэ-
закъуэ зэпеуэхэмкIи япэ хъуащ Камчат-
кэ крайм щыщ Филиппов Никитэ.

ЦIыхубзхэм я деж япэ Iыхьэм щы-
текIуащ Челябинск областым щыщ Зин-
ченкэ Дарье, етIуанэм – Санкт-Петер-
бург къалэм и лыжэ-альпинисткэ Умни-
цынэ Иринэ. 

Урысей МВД-м Нал-
шык къалэм щыIэ и уп-
равленэм и плъыр 
 час тым зыхуигъэзащ 
илъэс  91-рэ зи ныбжь, 
щIыпIэм щыпсэу цIы-
хубзым. Абы зэрыжи-
IамкIэ, гъэпцIагъэкIэ 
сом мелуан 1,2-м  щIигъу 
IэщIагъэкIащ. 

ЦIыхубзым и телефо-
ным имы цIыхухэр зыб жа-
нэрэ къэпсэлъащ. Япэм 
хабзэхъумэ органхэм я 
лэжьакIуэ хуэдэу къыж-
риIащ икIи абы и банк 
счётхэм язым ахъшэ зэ-
рырахамкIэ, ад рейм еIу-
сэну зэра хузэфIэ мы кIам-
кIэ хъыбар къригъэщIащ. 

АдэкIэ гъэпцIакIуэм 
цIы хубзыр пищIащ бан-
кым и лэжьакIуэ хуэдэм 
икIи къыхуигъэуващ и 
счётым щихъумэ ахъ шэ-
хэр кърихыу къыхуигъа-
кIуэм иритыну, «шына-
гъуэншэ счётым» хурилъ-
хьэн папщIэ. Къы кIэ-
лъыкIуэ махуэм 
пенсионерым банкиру 
къыжезыIам и унафэкIэ 
къэкIуа, и унэ щIыхьэпэм 
деж къыIухьэу, нэхъапэм 
зэрызэгурыIуа «мы Iэры-
сэ» псалъэр къыжезы-
Iам иритащ сом 514 970-
рэ. 

Махуэ зыбжанэ дэкI ри, 
абы и деж аргуэру къэп-
сэлъащ финанс IуэхущIа-
пIэ хуэдэм и лэ жьакIуэу 
жызыIахэм икIи къыхуа-
гъэуващ бан кым ахъшэ 
къыхихыну. Нанэм, ар-
гуэрыжьти, къыхуагъэ-
кIуам иритащ сом 753913-
рэ. Абы щыгъуэми къе-
псалъэм Iэмал кърита-
къым я пса лъэмакъыр 
зэпиудыну, цIыхубзым 
ищIэ псори и нэIэм щIи-
гъэтын мурадкIэ.

Уголовнэ къэлъыхъуэ-
ныгъэм и лэжьа кIуэ хэм 
Iуэхухэр щызэхагъэкIым 
къыщIагъэщри, яубыдащ 
ахъшэр IэщIэзы -гъэ кIа-
хэм языр, лей з ы техьам 
сом 750-м щIигъу Iызы-
хар. Ар Став рополь крайм 
щыщ, илъэс 19 зи ныбжь 
щIалэщ. Абы илэ жьам кIэ 
зиу мысыжащ. 

БАХЪСЭН Ланэ. 

Хабзэ дахэ зэрыхъуауэ, 
«Спар так-Налшыкыр» зы-
хэт дивизионым щрагъэ-
кIуэкI зэIущIэхэр и кIэм 
зэ рынэблагъэу, «Совет-
ская молодежь» газетым 
щIэуп щIэныгъэхэр къы-
хелъ хьэ, ди командэм и 
 топджэгухэм ящыщу хэт 
нэ хъы фIу къалъытами зэ-
хигъэкIыну. 

КЪЫХЭДГЪЭЩЫНЩИ, 
«Советская молодежь» га-
зетым щIэупщIэныгъэр 
иджы 29-у иригъэкIуэкIащ 
икIи абы хэтащ республи-
кэм къыщыдэкI газетитхум 
командэм тетхыхьу яIэ 
спорт журналистхэр, клу-
бым и пресс-IуэхущIапIэм и 
унафэщIыр, ди щIалэхэм 
ятеухуа хъыбархэр соцсет-
хэм щIэмычэу къизылъхьэ 
блогер зыбжанэ. 

Журналистхэм япэщIыкIэ 
къапэщылъащ командэм и 
топджэгу нэхъыфIу къа-
лъытэу тхум я цIэхэр зэ-
рызэкIэлъыкIуэм хуэдэу 
 къраIуэну. Япэ увыпIэр зра-
там баллитху къихьынут, 
етIуанэм – плIы, ещанэм – 
щы, адэкIэ зэрыхэщIым 
хуэ дэурэ. Абы нэмыщI, 
щIэупщIэныгъэхэм хэтахэм 
жаIэн хуейт командэм щIэуэ 
къыхыхьа топджэгухэм 
ящы щу нэхъыфIым и цIэр 
къа лъытар, апхуэдэуи 
«Спар так-Налшыкым» ири-
гъэкIуэкIа зэIущIэхэм ящы-
щу нэхъыфIымрэ нэхъ Iейм-
рэ, щIалэхэм ящыщу хэт топ 
нэхъ дахэ хьэрхуэрэгъум 
яхудигъэкIами.

Журналистхэм зэреуп-
щIахэм къарикIуахэр зэха-
лъхьэжа нэужь, «Спартак-
Налшыкым» и футболист 
нэхъыфIу журналистхэм 
къа лъытащ командэм и ка-
питан Хьэшыр Алан. Къы-
хэдгъэщынщи, илъэс 26-рэ 
зи ныбжь щIалэм щIыпIэ 
журналистхэм иужьрей 
илъэ сищ зэкIэлъыкIуэм 
мып хуэдэ пщIэр къилэжьу 

Театрхэм я урысейпсо зэ-
пеуэу «ЩIэныгъэ» зэгу хьэ-
ныгъэм иджыблагъэ къы-
зэ ригъэпэщам и лауреат 
 хъуащ КъБКъУ-м и «Зана-
вес» студент театрыр. Ар 
къы хуагъэфэщащ «Труд-
ный экзамен» спектаклым 
папщIэ. 

АСТРАХАНЬ щыпсэу дра-
матург Искалиевэ Гульнарэ 

С I ф
и Iэдакъэ къыщIэкIа «Труд-
ный экзамен» пьесэм къыт-
ращIыкIа спектаклыр гуп 
2000-м щIигъум ягъэуващ. А 
лэжьыгъэр щIалэгъуалэм 
яхуэгъэза пьесэ нэхъыфIу 
къыщалъытат «Знание. 
Театр » урысейпсо зэпеуэм. 

Курыт еджапIэр къэзыух-
хэм IэщIагъэ яхуэхъуныр 
къыхахын зэрыхуейрщ сю-
жетым лъабжьэ хуэхъуар. 

КъБКъУ-м и «Занавес» те-
атрым и «Пересмешник» 
школ-студием и гуп нэ-
хъыжьым хэтхэм я лэжьы-
гъэм лIыхъужь нэхъыщхьэм 
и ролыр щызыгъэзэщIар 
Борсэ Дамирщ. Пьесэм хэт 
ныбжьыщIэр зрихьэлIа Iуэху 
зэIумыбзхэр къигъэлъ э  гъуэ-
ныр Дамир апхуэдэу 
 къе гугъуэкIакъым.

Зы мазэм къриубыдэу 

ягъэу ващ а спектаклыр икIи 
КъБКъУ-м и театрым еянэ 
лъэхъэнэр а лэжьыгъэмкIэ 
къызэIуахащ. 

- Театрым и лэжьыгъэ куп-
щIафIэхэмкIэ студентхэм 
 гуапагъэм, цIыхугъэм, хэку 
лъагъуныгъэм я щапхъэхэр 
ивогъэлъагъу. Апхуэдэщ 
«Трудный экзамен» лэжьы-
гъэри. Иджыри ехъулIэны-
гъэ куэд фиIэну сыныво-
хъуэхъу! - жиIащ экономикэ 
щIэныгъэхэмкIэ доктор, 
КъБКъУ-м и профессор Ды-
къынэ Андзор, «Занавес»-м 
и художественнэ унафэщI 
Дохъушокъуэ Мадинэ щIыхь 
тхылъыр щритыжым. 

«Занавес» театрым и лэ-
жьыгъэхэм ящыщщ Шек-
спир Уильям и «Ромео и 
Джульетта» трагедиер, Гого-
ль Николай и «Ревизор», Ку-
ни Рей и «Плохие парни» 
спектаклхэр. 

«Трудный экзамен» спек-
таклыр ягъэуващ сабий-
хэмрэ щIалэгъуалэмрэ я 
«Пэрытхэм я зэщIэхъеены-
гъэ» зэгухьэныгъэм и «Шко-
льная классика» урысейпсо 
Iуэхум ипкъ иткIэ. «Знание. 
Театр» Iуэхур ягъэзащIэ  
 УФ-м ЩэнхабзэмкIэ и ми-
нистерствэм и «Культура 
для школьников» проектым 
хыхьэу. 

ТЕКIУЖЬ Заретэ.

«Студент десант» Iуэхугъуэм ипкъ иткIэ Хабзэхъумэхэм студентхэм ягу къагъэкIы-

къалъытэ. Абы нэмыщI, 
иужь рей илъэситIым Хьэ-
шырым балл нэхъыбэ дыдэ 
хуагъэуващ: нэгъабэ – балл 
30, мы гъэм – 40, блогерхэ-
ми я Iуэху еплъыкIэр къа-
гъэлъэгъуэну хуиту щIэуп-
щIэныгъэм къызэрыхыхьам 
къыхэкIыу. ЗэупщI псоми 
Алан япэ увыпIэм ягъэу-
ващ. 

ЕтIуанэ увыпIэр журна-
листхэм иратащ командэм 
и гъуащхьэхъумэныкъуэ То-
пурие Тамаз, ар нэгъабэ ет-
хуанэу щытауэ аращ икIи 
мы гъэм Хьэшырым къыкIэ-
ры хуащ балл 22-кIэ. ЩIэуп-
щIэныгъэхэм хэтахэм ящы-
щу плIым Тамаз етIуанэ 
увы пIэр иратат, зым ар 
еплIанэм игъэкIуат - ап-
хуэдэ щIыкIэкIи, псори зэхэ-
ту балл 18 зригъэгъуэтащ. 

Топурие Тамаз баллитIкIэ 
щхьэщыкIащ журналист-
хэм ещанэ увыпIэм ягъэува 
ЛIуп Ислъам. Командэм и 
гъуащхьауэм етIуанэ увы-
пIэр тIэу, ещанэри тIэу, еп-
лIанэр зэ иратащ. Къыхэд-
гъэщынщи, мыбы ипэкIэ 
ирагъэкIуэкIа щIэупщIэны-
гъэм Ислъам зы балл 
щыхуа гъэувауэ арат. 

Гъуащхьэхъумэ Далиев 
Дауди абы щыгъуэ зы балл 
иIауэ аращ, иджы мы гъэм 
балл 15 къратри, еплIанэ 
увыпIэм нэсащ. НэхъыфIи-
тхум яхыхьауэ къалъытахэм 

ящыщу и кIэм къыщыувы-
Iар Торосян Севадэщ. Абы 
псори зэхэту балли 8 иIэу 
аращ. Нэгъабэрей щIэуп-
щIэныгъэхэми, а щIалэр ет-
хуанэ увыпIэм щытащ, То-
пурие Тамаз ар дигуэшу. 

Иджы екIуэкIа щIэуп-
щIэныгъэхэм псори зэхэту 
топджэгу 11-м я цIэхэр 
къыщ раIуащ. Зи гугъу тщIа-
хэм нэмыщI, ар гъуащхьэ-
тет Къумыкъу Аслъэнбэч 
(балли 7), Селяев Амыр-
хъан (балли 6), Масленни-
ков Игорь (балли 4), КIэ-
дыкIуей Хьэчим (балли 3), 
Котов Саввэ (балли 2), Жан-
гуразов Расул (зы балл) 
сымэщ.

Гъэ джэгугъуэ блэкIам ко-
мандэм хэтахэм ящыщу 
топ джэгущIэ нэхъыфIу къа-
лъытар Селяев Амыр-
хъанщ. Абы и телъхьэу Iэ 
яIэтащ журналистиплIым, 
Къумыкъум щхьэкIэ тIум, 
Котов Саввэрэ Березов Да-
видрэ балл зырыз иратащ. 

«Спартак-Налшыкым» 
ири гъэкIуэкIа зэIущIэхэм 
ящыщу нэхъ мыхьэнэншэ 
дыдэу журналистхэм къа-
лъытар хьэщIапIэ щыIэу 
«Алание-2»-м дригъэ кIуэ-
кIарщ. Абы щыгъуэ ди ко-
мандэр 0:3-уэ къыхагъа-
щIэри, япэ Iыхьэм зэрикIын 
Iэмал иужькIэ иIэжакъым. 
А зэIущIэр нэхъыкIэу къа-
лъытащ журналистиплIым. 

Командэр и унэ щыIэу 0:4-
уэ «Севастополь»-р къызэ-
рызытригъэкIуар ягу къеуэу 
щым я Iэр абы щхьэкIэ яIэ-
тащ. Хасавюрт и «Побе-
да»-р 1:3-уэ къызэрытте-
кIуар я жагъуэ зэрыхъуари 
IэIэтым къыщыхэщащ. 

Командэм иригъэкIуэкIа 
зэIущIэхэм ящыщу нэхъыфI 
дыдэу къалъытар «Спар-
так-Налшыкыр» хьэщIапIэ 
щыIэу Псыхуабэ къалэм и 
«Мэшыкъуэ-КМВ»-м 2:0-у 
зэрытекIуарщ. Абы къы-
кIэлъокIуэ Дон Iус Ростов 
къалэм и СКА-м ди деж 
дыщыджэгуу 5:1-уэ дызэры-
текIуар, адэкIэ – Астрахань 
и «Астрахань»-р 4:2-уэ зэ-
рыхэдгъэщIауэ щытар. 

Хьэшыр Алан «Биолог-
Новокубанск» командэм 
яху дигъэкIа топыр псом 
нэхъ рэ нэхъ дахэу журна-
листхэм къалъытащ. Абы 
нэ мыщI, апхуэдэ топ да-
хэхэр ди щIалэм нэгъуэщI 
клубхэми яхудигъэкIащ гъэ 
блэкIам, ауэ мы топырщ 
псоми ятекIуауэ къыхахар. 

Мыбдежым наIуэ къы-
щысщIынщ «Адыгэ пса-
лъэм»  къыбгъэдэкIыу 
щIэуп щIэныгъэхэм хэта сэ 
си Iуэху еплъыкIэри - «Спар-
так-Налшыкым» и топджэгу 
нэхъыфIу къэслъытар Хьэ-
шыр Аланщ, нэхъыфIхэм 
яхэзбжащ ЛIупыр, Селя-
евыр, Топурие, Масленни-
ковыр. Ди командэм щIэуэ 
къыхыхьахэм ящыщу Селя-
ев Амырхъан сэбэпынагъ 
нэхъыбэ къытхуихьауэ 
собж. СызэреплъымкIэ, ко-
мандэм нэхъ хуэмыху ды-
дэу иригъэкIуэкIар «Се вас-
то поль»-р 0:4-уэ щы зыт ри-
гъэ кIуар зэIущIэрщ, нэ-
хъыфI дыдэр - СКА-м 5:1-уэ 
ди деж дызэрыщыте кIуарщ. 
Хьэ шыр Алан «Биолог-Но-
вокубанск» командэм яху-
ди гъэ кIа топырщ нэхъ гу-
къинэж сщыхъуауэ си нэгум 
щIэтри. 

ХЬЭЩЫКЪУЕЙ Олег. 

«Зэрэгъыж» (Зэрэгъыж) - 
«Мурбек-ФШ» (Налшык) - 
2:10, «Инал» (Къэрэгъэш) - 
«ЛогоВАЗ» (Бабугент) - 0:1, 
«ХьэтIохъущыкъуей» (Хьэ-
тIохъущыкъуей) - «Локомо-
тив» - 2:1, «Искра» (Алътуд) 
- «Спартак-Д» (Налшык) - 
1:2, «Автозапчасть» (Бахъ-
сэн) - «Шагъдий» (Зеикъуэ) 
- 4:0, «ГорИс» (Налшык) - 
«МАХ» - 0:0. 

Гъуащхьауэхэм я зэпеуэм 
зэрыщыпашэщ Бэлагъы 
 Руслан («Шагъдий»). Абы 
хьэрхуэрэгъухэм я гъуэм 
топ 18 дигъэкIащ. АдэкIэ 
кIэ лъокIуэ Болэ Руслан 
(«Иск ра»). Ар къызэрыхэжа-
ны кIар 7-кIэ нэхъ мащIэщ. 
Ещанэ увыпIэр зыIыгъыр 
ЛIуп Астемырщ («Шагъ-
дий»). Мыбы къыпэщIэта-
хэм я гъуэм дигъэкIар топи 
9 мэхъу.

Зи чэзу джэгугъуэхэр щэ-
бэтымрэ тхьэмахуэмрэ зэ-
хэтынущ.

Мазаем и 3-м сыхьэт 11-м 
щыщIэдзауэ зэдэджэгуну-
хэщ: «Шагъдий» - «Хьэ-
тIохъущыкъуей», «Мурбек-
ФШ» - «Ислъэмей», «Им-

ран» - «Автозапчасть».
Тхьэмахуэ махуэм а зэ-

маным щIидзэу зэIущIэну-
хэщ: «Локомотив» - «Иск-
ра», «Инал» - «ГорИс», 
«МАХ» - «Зэрэгьыж», «Лого-
ВАЗ» - «Спартак-Д».

ФIэщщIыгъуейщ, япэ ит 
командищым языхэз а 
 джэгугъуэхэм къыщы-
хагъэ щIэну. Сыту жыпIэмэ, 
къапэщIэтыну командэхэр 

нэхъ лъэрызехьэхэм ящы-
щу пху жыIэнукъым. Здэ-
щыт увы пIэхэри абы щы-
хьэт тохъуэ. ИтIани, ды-
щыгугъынщ футболыр 
фIыуэ зылъагъухэр джэгу-
кIэ дахэкIэ арэзы ящIыну. 
ЗэрыжаIэщи, мы спорт 
лIэужьыгъуэм телъыджэ 
куэд къыщохъу. 

ШАФИЙ Аслъэн.

махуэгъэпсыр. Ар жэщ-ма-
хуэ 304-рэт зэрыхъур икIи 
гъэр гъатхэпэ мазэрат щы-
щIидзэр. Ауэ, ди лъэхъэнэм 
ипэкIэ 700 гъэм ирихьэлIэу, 
мы Iуэхум теухуауэ зэхъуэ-
кIыныгъэшхуэхэр иригъэ-
кIуэкIащ Пасэрей Уры мым и 
пащтыхь Помпилий Нумэ. 
Абы илъэсыр мазэ 12 (махуэ 
365-рэ) иригъэкъуащ, щIы-
шылэмрэ мазаемрэ къыхи-
гъэхьэри. А махуэгъэпсым и 
мазэ 11-р махуэ 29-рэ е 31-рэ 
ирикъуу зэхагъэуват (зэ-
пэмыбж бжыгъэхэр на сы-
пыфIэу къалъытэрт), ауэ 
иужь дыдэу къагупсыса ма-
зэм - мазаем - махуэ 28-рэ 
фIэ кIа хэттэкъым. Нэгъуэ-
щIуи хъунутэкъым, сыту жы-
пIэмэ, ЩIыр Дыгъэм зэ къе-
кIуэкIыным (илъэсым) жэщ -
махуэ 365-рэ ихьырт, а ма-
хуэхэр зэпэмыбжу мазэ  1 1-м 
трагуэшат.

Дэнэ къикIа-тIэ, илъэсиплI 
къэс мазаем лейуэ къыхэ-
хъуэ зы махуэр?

Мы упщIэм и жэуапыр 
къэд гъуэтын папщIэ, зы 
илъэсым жэщ-махуэ дапщэ 
хэт ми къэббжын хуейщ. 
ДощIэ, ар жэщ-махуэ 365-рэ 
мэхъу! Пэжщ. Ауэ а бжыгъэм 

иджыри сыхьэти 6 лейуэ 
къыпытщ. Жэщ-махуэ 365-
рэ сыхьэти 6-рэ. А сыхьэти-
хыр илъэсиплIым къриубы-
дэу зы жэщ-махуэ (сыхьэт 24-
рэ) ирокъури, мазаем зы 
жэщ-махуэ лей къыхохъуэ 
(високоснэ гъэ). Ар къэзыб-
жари махуэгъэпсым з э-
хъуэкIыныгъэ хэзылъхьэжа-
ри, урым политикэ узэ-
щIакIуэ, дзэ зешэ, тхакIуэ Це-
зарь Юлийщ (ди лъэхъэнэм и 
I лIэщIыгъуэм).

ЩIэныгъэ и лъэныкъуэкIэ 
мы Iуэхум щэхуи шынагъуэ 
гуэри хэлъкъым. Нэхъ шына-
гъуэ дыдэу тхыдэм къы-
хэщыж щIыуэпс насыпынша-
гъэхэмрэ зауэхэмрэ високос-
нэ гъэм къыщыхъуауи 
 пху жыIэнукъым. Еджахэм 
зэ  рыжаIэмкIэ, а илъэсым 
шынагъуэ гуэр къэхъун 
 хуейуэ цIыхум и фIэщ ещI, 
абы йожьэри, и гур хэзы-
гъэщI Iуэхугъуэу илъагъур 
ирипхыу аращ. Високоснэ 
гъэр адрейхэм зыкIи къа-
щхьэщыкIыркъым, зыкIи 
 нэхъ шынагъуэкъым икIи нэ-
хъыфIкъым. Къызэрыпщы-
хъущ.

ФЫРЭ Анфисэ.

Хьэлэмэтщ

къалъытэ. Абы нэмыщI, ящыщу и кIэм къыщыувы-

Ипэ махуэм къыщыщIэдзауэ и кIэм 
нэсыху чемпионатыр дагъуэншэу егъэ-
кIуэкIыныр, цIыхухэм я шынагъуэнша-
гъэр къызэгъэпэщыныр я нэIэ щIэтащ 
МЧС-м, Iуащхьэмахуэ щIыналъэм и 
МВД-м, «Iуащхьэмахуэ» курортым я лэ-
жьакIуэхэм. 

Мыбдежым кIэщIу щыгъуазэ фыт-
щIынщ лыжэ-альпинизмэр зищIысым. 
Ар спорт лIэужьыгъуэщIэщ ауэ, апхуэдэу 
щытми, 2026 гъэм къыщыщIэдзауэ 
Олимп джэгухэм хагъэхьэнущ. Зэхьэ-
зэхуэхэр лIэужьыгъуитхукIэ ирагъэкIуэкI 
хабзэщ: лыжэкIэ бгыщхьэм дэкIуеиным-
кIэ, щхьэзакъуэ, гуп зэпеуэхэмкIэ, 

сприн тымрэ эстафетэмкIэ. Спортсмен-
хэм я къалэнщ абы хуэщIа лыжэхэмкIэ 
къуршым псынщIэу дэкIыну икIи 
 къехыжыну. Яубзыхуа гъуэгуанэр жану, 
хабзэхэр къызэпызымыуду зэпы зы-
чыфырщ абы щытекIуауэ къалъытэр. 
ЖыпIэнурамэ, спорт лIэужьыгъуэ нэхъ 
гугъухэм ящыщщ ар икIи зи Iэпкъ-
лъэпкъыр псыхьахэрщ абы хыхьэфри 
ехъу лIэныгъэ къыщызыхьри. УепIэщIэ-
кIыныр къыдогъанэри, хущIыхьэгъуэкIэ 
уэ сылъэ къуршым удэкIынри къызэ-
рымыкIуэу гугъущ.  

  БАТОКЪУЭ Албэч. 

Урысейм и ФСБ-м Гъу-
напкъэр хъумэнымкIэ и 
управленэу Къэбэрдей-
Балъкъэр Республикэм 
щыIэм медицинэм и лэ-
жьакIуэхэр къещтэ, конт-
ракткIэ дзэ къулыкъум 
 игъэкIуэну. 

Iуэхум теухуа хъыбар 
къыщыфщIэ хъунущ мы 
хэщIапIэм: Налшык къа-
лэ, Къэбэрдей уэрам, 192.

Телефоныр:
8 (8662) 91-83-08.


